
Përmbledhje Ekzekutive

Ky studim mund të konsiderohet si i pari 
i këtij lloji në Shqipëri dhe realizimi i tij 
ndihmon në plotësimin deri diku të një 
prej nevojave kryesore (të shprehura edhe 
në shumë komente të sjella nga organizatat 
ndërkombëtare për raportet kombëtare 
të dorëzuara pranë tyre) përsa u takon të 
dhënave në lidhje me nivelin e dhunës, me të 
cilën ndeshen sot gratë dhe vajzat me aftësi të 
kufizuara. 

Studimi “Dhunë e padukshme - Një 
vështrim mbi fenomenin e dhunës ndaj grave 
e vajzave me aftësi të kufizuara në Shqipëri”, 
vjen në kontekstin e mungesës të politikave 
e praktikave të qëndrueshme të trajtimit të 
fenomenit të dhunës ndaj grave e vajzave me 
aftësi të kufizuara në Shqipëri. Qëllimi i tij 
është të hedhë dritë mbi fenomenin e dhunës 
ndaj grave e vajzave me aftësi të kufizuara, 
duke e analizuar si nga këndvështrimi i 
institucioneve përgjegjëse dhe ofruesve të 
shërbimeve, ashtu edhe nga këndvështrimi i 
vetë grave e vajzave me aftësi të kufizuara. 

Rezultatet e studimit janë orientuar për t’u 
dhënë përgjigje pyetjeve të mëposhtme:

Sa janë të përfshira problematikat e dhunës 
ndaj grave e vajzave me aftësi të kufizuara në 
kuadrin ligjor e politik kombëtar, që trajton 
dhunën ndaj grave e vajzave në përgjithësi?

Sa të aksesueshme janë institucionet 
përgjegjëse për parandalimin, orientimin, 
trajtimin dhe  rehabilitimin e rasteve të dhunës 
ndaj grave e vajzave me aftësi të kufizuara? 

Niveli i aksesit është trajtuar i lidhur ngushtë 
me: (a) mbajtjen e statistikave (tipologjitë 
e dhunës të lidhura edhe me aftësinë e 
kufizuar, dhunuesit kryesorë, kategoritë 
e aftësive të kufizuara më të riskuara ndaj 
dhunës); (b) informacionin, ndërgjegjesimin 
dhe kapacitetet e institucioneve anëtare të 
Mekanizmit të Referimit dhe trajtimit të 
rasteve të dhunës në familje, në lidhje me 
dhunën ndaj grave e vajzave me aftësi të 
kufizuara; (d) përshtatshmërinë fizike, të 
komunikimit dhe atë proçeduriale të këtyre 
institucioneve apo ofruesve të shërbimeve.

Sa të aksesueshme janë shërbimet për 
dhunën, për gratë e vajzat me aftësi të 
kufizuara? Edhe këtu, niveli i aksesit u 
studiua në lidhje me: (a) statistikat; (b) 
informacionin, kapacitetet e ofruesve të 
shërbimeve në trajtimin e rasteve të grave e 
vajzave të dhunuara me aftësi të kufizuara; (c) 
përshtatshmërinë fizike, proceduriale dhe atë 
në komunikim.

Në të gjitha seksionet e studimit, janë 
identifikuar barrierat që pengojnë gratë e vajzat 
me aftësi të kufizuara, viktima të dhunës, të 
kenë akses në institucionet përgjegjëse në 
nivel vendor dhe në shërbimet që ofrohen për 
të gjitha gratë e vajzat (qofshin këto shërbime 
të përgjithshme apo të specializuara).

Metologjia e përdorur për përftimin e 
rezultateve të këtij studimi është e tipit cilësor. 
Për t’iu përgjigjur pyetjes së parë të tij, u 
ndërmor një analizë e detajuar e kuadrit ligjor 

Përmbledhje Ekzekutive
Ky studim u iniciua nga Programi për Zhvillim i Kombeve të Bashkuara (PNUD Shqipëri) si  pjesë e Programit të 
Barazisë Gjinore dhe në vijim të kërkesës së vazhdueshme të Ministrisë së Mirëqenies Sociale dhe Rinisë për të 
pasur të dhëna konkrete përsa i takon nivelit të dhunës, sidomos asaj në familje, me të cilën ndeshen gratë dhe 
vajzat me aftësi të kufizuara. Gjithashtu ky studim është pjesë e planit strategjik të FSHDPAK dhe kontribuon 
drejtpërsëdrejti në plotësimin e objektivave të vendosura nga organizata, duke avancuar drejt realizimit të 
misionit dhe vizionit që udhëheqin punën e saj. 

e politik të dhunës ndaj grave në tërësi, për të 
vlerësuar se sa ishin përfshirë në të çështje të 
grave e vajzave me aftësi të kufizuara, viktima 
të dhunës. 

62 institucione dhe organizata apo qendra 
shërbimesh u përfshinë në studim. Prej tyre, 
3 ishin institucione politikëbërëse, 29 ishin 
institucione vendore, anëtare  të Mekanizmit 
të Referimit  dhe trajtimit të rasteve të dhunës 
në marrëdhëniet familjare (kryesisht polici, 
shërbime, gjykatë, shëndetësi). Të gjithë 
pjesëmarrësit sa më sipër, u përfshinë në 
studim përmes intervistave të drejtpërdrejta. 
Ndërkohë, 35 gra me aftësi të kufizuara dhanë 
opinionet e tyre për fenomenin në 5 grupe të 
fokusuara. Bashkitë ku u fokusua mbledhja 
e të dhënave ishin Korçë, Dibër, Elbasan, 
Kukës, Shkodër dhe Tiranë. Të gjitha gjetjet 
e studimit, u konfirmuan me pjesëmarrësit 
në tryeza dy ditore, të realizuara në të gjitha 
qytetet e përfshira.

Pavarësisht rritjes së vëmendjes për të 
përfshirë çështje të grave më aftësi të kufizuara 
në kuadrin ligjor e politik për të gjitha gratë, 
analiza evidentoi më tepër një tendencë në 
drejtim thjesht të pranimit të grave me aftësi 
të kufizuara si grupim i cili përmban specifika 
të veçanta, sesa ndërmarrjes së veprimeve për 
të adresuar këto specifika. Ligjet, politikat dhe 
programet e ndryshme në vend, i trajtojnë 
gratë dhe vajzat me aftësi të kufizuara vetëm 
në mënyrë sipërfaqësore.  Fakti i njohjes 
të grave dhe vajzave me aftësi të kufizuara 
nga legjislacioni në një masë të vogël dhe 
trajtimi i çështjeve të tyre në nivel parimor, të 
padetajuar, sigurisht që i ka lënë pak mundësi 
identifikimit të rasteve,  ndjekjes dhe trajtimit 
të tyre për të siguruar aksesin e duhur në 
shërbime.

Rezultatet e studimit, treguan se gratë 
e vajzat me aftësi të kufizuara në Shqipëri 
përjetojnë dhunë, por ajo  është thuajse e 
paidentifikuar dhe e pa raportuar. Kështu, 
asnjë nga institucionet përgjegjëse për trajtimin 
e  rasteve të dhunës, që u përfshinë në studim,  

nuk  raportuan të dhëna për gratë dhe vajzat 
me aftësi të kufizuara, edhe pse kishte raste 
të trajtuara. Llojet e dhunës së ushtruar mbi 
këtë grup të grave dhe vajzave janë të njëjta 
me ato të cilat përjetojnë edhe gratë e vajzat 
e tjera, pa aftësi të kufizuara. Por, studimi 
tregoi se gratë dhe vajzat me aftësi të kufizuara 
përjetojnë edhe lloje të shtuara të dhunës, të 
lidhura këto me specifika të aftësisë së tyre të 
kufizuar. Në dallim nga gratë e dhunuara pa 
aftësi të kufizuara, dhunuesit kryesorë të grave 
e vajzave me aftësi të kufizuara janë familjarët 
e tyre, të cilët në shumicën e rasteve rezultojnë 
të jenë kujdestarë të tyre. Të dhënat e studimit 
treguan gjithashtu se gratë dhe vajzat me aftësi 
të kufizuara intelektuale dhe ato me probleme 
të shëndetit mendor janë kategoritë mbi të 
cilat ushtrohet dhunë më së shumti. Nga 
studimi u evidentua  mungesë informacioni 
dhe kapacitetesh në trajtimin e dhunës 
ndaj grave e vajzave me aftësi të kufizuara, 
ndërmjet të gjithë anëtarëve të Mekanizmit të 
Referimit dhe Trajtimit të rasteve të dhunës, 
që u intervistuan për këtë qëllim. Shërbimet 
në ndihmë të trajtimit të viktimave të dhunës, 
pavarësisht se bënin përpjekje të ishin pranues 
dhe të trajtonin sa më me profesionalizëm 
gratë e vajzat me aftësi të kufizuara, viktima të 
dhunës, pranuan të kenë mungesë kapacitetesh 
njerëzore e zhvillimore në trajtimin e tyre. 
Të gjitha institucionet dhe shërbimet ishin 
të papërshtatura fizikisht, procedurialisht 
dhe nga pikëpamja e komunikimit për të 
akomoduar nevojat grave e vajzave me aftësi 
të kufizuara, viktima të dhunës. Studimi na 
tregon edhe se vetë gratë e vajzat me aftësi të 
kufizuara janë të painformuara për fenomenin,  
të varura më së shumti nga dhunuesit, si dhe 
në kushtet e një mungese thuajse totale të 
shërbimeve mbështetëse që do t’i ndihmonin 
ato drejt një jetese të pavarur. Vendosja e tyre 
në institucione rezidenciale të përkujdesit 
social, u cilësua shpeshherë si zgjidhja më 
e suksesshme në trajtimin e rasteve të grave 
e vajzave me aftësi të kufizuara, viktima të 

Rezultatet e studimit, 
treguan se gratë e vajzat 
me aftësi të kufizuara 
në Shqipëri përjetojnë 
dhunë, por ajo  është 
thuajse e paidentifikuar 
dhe e pa raportuar

dhunës.
Ky studim është i pari i këtij lloji, që e 

eksploron në thellësi fenomenin e dhunës 
ndaj grave e vajzave me aftësi të kufizuara 
në Shqipëri. Ai ofron rekomandime për 
përmirësimin e punës së politikëbërësve, 
institucioneve vendore, anëtarëve të 
Mekanizmit të Referimit dhe Trajtimit të 
rasteve të dhunës në marrëdhëniet familjare, 
ofruesve të shërbimeve, si dhe organizatave të 
sferës së aftësisë së kufizuar. Rekomandimet 
e studimit kryesisht fokusohen në: (a) 
përmirësimin e kuadrit ligjor dhe politik që 
trajton fenomenin e dhunës ndaj grave dhe 
dhunës në familje; (b) përmirësimin e sistemit 
të mbledhjes dhe raportimit të të dhënave për 
dhunën ndaj grave, duke plotësuar sistemin 
ekzistues me të dhëna të specifikuara për 
gratë dhe vajzat me aftësi të kufizuara; (c) 
rritjen e bashkëpunimit dhe koordinimit 
ndërinstitucional;(d) rritjen e kapaciteteve të 
profesionistëve të institucioneve përgjegjëse 
për trajtimin e rasteve të dhunës ndaj grave 
dhe vajzave me aftësi të kufizuara; (e) rritjen 
e aksesit në informacion për gratë dhe vajzat 
me aftësi të kufizuara me qëllim parandalimin 
e rasteve të dhunës si dhe mbrojtjen dhe 
trajtimin kur ato janë viktima të dhunës;(f ) 
ofrimin e shërbimeve mbështetëse të 
përshtatura për grate dhe vajzat me aftësi 
të kufizuara të dhunuara; (g) sigurimin e 
përshtatshmërisë ndërtimore, në përputhje 
me standardet të ndërtesave të institucioneve 
dhe qëndrave ofruese të shërbimeve për gratë 
e dhunuara; (h) rritjen e bashkëpunimit 
ndërmjet organizatave të aftësisë së kufizuar 
dhe qëndrave ofruese të shërbimeve për 
grate e dhunuara; (i) rritjen e kapaciteteve 
të familjarëve dhe kujdestarëve të grave dhe 
vajzave me aftësi të kufizuara me qëllim 
ndërgjegjësimin e tyre për çështje të lidhura 
me të drejtat e grave me aftësi të kufizuara; (j) 
planifikimin financiar në mënyrë progresive 
nga të gjitha institucionet përgjegjëse me 
qëllim përmbushjen e detyrimeve dhe 

respektimin e standardeve të shërbimeve 
për gratë dhe vajzat me aftësi të kufizuara, 
viktima të dhunës;(k) fuqizimin e sistemit 
të monitorimit dhe vlerësimit të zbatimit në 
praktikë të kuadrit ligjor dhe nënligjor në 
mbrojtje të grave të dhunuara, përfshirë gratë 
me aftësi të kufizuara.

Duke qenë studim eksplorues, studimi ka 
disa kufizime, të cilat mund të merren në 
konsideratë dhe duhet të udhëheqin strategjitë 
për studime të tjera në këtë aspekt. Së pari, ai 
është një studim me metodologji cilësore, që 
evidenton fakte dhe ngre problematika,  por 
të dhënat e tij nuk mund të përgjithësojnë 
problematikat për të gjithë vendin. Së dyti, 
kampioni është përzgjedhur vetëm nga zonat 
urbane të vendit dhe, për rrjedhojë ne nuk 
kemi në studim zërin e grave e vajzave me 
aftësi të kufizuara nga zonat rurale të vendit. 
Së treti, në fokus grupet e organizuara nuk 
kishte balancë gjinore, pasi munguan të 
marrin pjesë burrat me aftësi të kufizuara, 
prania e të cilëve është e rëndësishme për të 
evidentuar më qartësisht se si ndikon gjinia në 
format e dhunës së ushtruar tek personat me 
aftësi të kufizuara. Së katërti, ishte shumë e 
vështirë të merrje një informacion të thelluar 
mbi dhunën nga gratë e vajzat me aftësi të 
kufizuara të cilat morën pjesë  në fokus grupe. 
Në një prej qyteteve, fokus grupi me gra me 
aftësi të kufizuara nuk u realizua dot, pasi ato 
nuk pranuan të vinin. Ndërkohë, në të gjitha 
fokus grupet e tjera, u vu re hezitimi që ato 
kishin për të hyrë në detaje për fenomenin.

 

Hyrje

Në Shqipëri, për vite me rradhë, fenomeni 
i dhunës ndaj grave e vajzave me aftësi të 
kufizuara,  është lënë thuajse i patrajtuar 
dhe nuk ka zënë vendin e duhur si pjesë e 
shumë studimeve të ndryshme të kryera në 
vend, për dhunën ndaj grave e vajzave në 
tërësi. Megjithatë, në këto pesë vitet e fundit, 

kjo qasje ka ndryshuar dhe janë evidentuar  
tendenca gjithnjë e në rritje për ta sjellë në 
vëmendje këtë fenomen përmes disa studimeve 
e raporteve të realizuara, tendencë kjo që ka 
ndryshuar bazuar si në kërkesat e Komiteteve 
të ndryshme ndërkombëtare për të raportuar 
mbi situatën e grave dhe vajzave me aftësi të 
kufizuara (për shembull vërejtjet përmbyllëse 
dërguar nga Komiteti i CEDAW, 2010), ashtu 
edhe falë punës e përpjekjeve të vazhdueshme 
të organizatave të shoqërisë civile të fokusuara 
në adresimin e  nevojave të këtij grupi. 

Kështu, sipas statistikave më të fundit të 
dhëna nga Ministria e Mirëqenies Sociale 
dhe Rinisë, për vitin 2015, numri i personave 
që janë njohur zyrtarisht të kenë një aftësi të 
kufizuar në Shqipëri është 138,882 individë, 
nga të cilët 71,580 persona janë përfitues të 
skemës së sigurimeve shoqërore (28,807 gra) 
dhe 67,302 persona janë përfitues nga programi 
i mbrojtjes sociale. Ky numër, që përfshin si 
fëmijë edhe të rritur, përbën 5% të popullsisë 
së Shqipërisë1. Nuk ka të dhëna për përfitueset 
gra nga programi i mbrojtjes sociale, përveç 
shifrës 7,760 vajza përfituese të moshave 0-18 
vjeç, faktor ky që nxjerr në pah edhe nevojën 
emergjente të riorganizmit të mënyrës së 
mbajtjes së të dhënave sa më të detajuara për 
këtë grup të synuar. 

Duke qenë se të dhënat në këtë drejtim 
kanë qenë gjithmonë thuajse të munguara 
ose të padetajuara sipas gjinisë, FSHDPAK 
ka ndërmarrë herë pas here iniciativa për 
të tërhequr vëmendjen e institucioneve 
shtetërore dhe ofruesve të shërbimeve në 
lidhje me këtë grup dhe domosdoshmërinë 
e adresimit të nevojave të tyre. Kështu, një 
studim i FSHDPAK2 realizuar në vitin 2010, 
solli në vëmendje faktin se gratë me aftësi të 
kufizuara në Shqipëri, ishin të padukshme 
në kuadrin ligjor e politik për të gjitha gratë 
dhe po ashtu, organizatat që mbrojnë të 
drejtat e grave dhe ofrojnë shërbime për to 
1. Sipas të dhënave zyrtare të Ministrisë së Mirëqënies Sociale dhe Rinisë, Dhjetor, 2015. 
2.  “Gratë me aftësi të kufizuara-Të përfshira apo të harruara”, 2010. B. Cani, Botim i 
FSHDPAK. 

(këtu përfshiheshin edhe qendrat që ofronin 
shërbime për gratë e vajzat, viktima të dhunës) 
nuk ishin përfshirëse dhe të aksesueshme në 
përputhje me nevojat e grave me aftësi të 
kufizuara. 

Në vitin 2011, një tjetër studim3 si përpjekje 
e dytë në këtë drejtim, tentoi të ofronte një 
pamje të përgjithshme mbi problemin e 
abuzimit/diskriminimit ndaj grave e vajzave 
me aftësi të kufizuara në Shqipëri. Studimi 
vërtetoi hipotezën se dhuna dhe abuzimi që 
ushtrohet ndaj grave e vajzave me aftësi të 
kufizuara nuk ka të njëjtat arsye e shkaqe si në 
rastet e vajzave dhe grave pa aftësi të kufizuara.

Edhe studime të tjera janë përpjekur të sjellin 
në vëmendje trajtimin e nevojave të grave 
dhe vajzave me aftësi të kufizuara, në varësi 
të situatave me të cilat ndeshen, sidomos në 
familje. Kështu, studimi4 i USAID realizuar 
në vitin 2013, trajtoi shkurtimisht fenomenin 
e dhunës ndaj grave e vajzave në Shqipëri dhe 
citoi se vajzat e gratë me aftësi të kufizuara 
(sidomos ato me aftësi të kufizuara mendore 
dhe me probleme të shëndetit mendor) janë 
në rrezik të lartë për të qenë të dhunuara nga 
familjarët dhe shoqëria, pikërisht për shkak të 
aftësive të tyre ndryshe. 

Ndërkohë që studimi më i fundit i realizuar 
në qershor 2015 nga Këshilli i Evropës 
dhe UN Women në lidhje me hartëzimin 
e shërbimeve mbështetëse kundër dhunës 
ndaj grave dhe vajzave në Shqipëri (ku është 
pasqyruar situata në lidhje me këto shërbime 
krahasuar me kërkesat apo standartet e 
Konventës së Stambollit), nxjerr në pah 
qartësisht vështirësinë e trajtimit të nevojave 
të grave dhe vajzave me aftësi të kufizuara që 
janë njëkohësisht edhe viktima të dhunës. 

Si studimi i vitit 2011 i FSHDPAK edhe 
studimi i vitit 2013 i USAID, e trajtuan 
fenomenin vetëm nga këndvështrimi i grave e 
vajzave me aftësi të kufizuara dhe konkluzionet 

3.  “Dhuna ndaj grave dhe vajzave me aftësi të kufizuara në Shqipëri”, 2011. E. 
Haxhiymeri. Botim i FSHDPAK.
4.  “Gratë me aftësi të kufizuara në rajonet e Europës dhe Euroazisë”, 2012, S.Philips. 
Botim i USAID.

Infografik 1: Pjesëmarrësit në Studim

Drejtoritë Rajonale të Shëndetit Publik

Gjykatë/Prokurori/Përmbarim

Institucionet rajonale e lokale,

e nxjerra shkojnë në linjë edhe me një sërë 
studimesh të realizuara në nivel ndërkombëtar, 
që përsa i përket problematikave në lidhje me 
fenomenin e dhunës ndaj grave e vajzave me 
aftësi të kufizuara, duke vërtetuar se: (a) ato 
janë në rrezik më të lartë për të qenë pre e 
dhunës për arsye të paragjykimeve të lidhura 
me aftësinë e tyre të kufizuar5 ; (b) personat 
me aftësi të kufizuara intelektuale dhe ato që 
jetojnë në institucione rezidenciale janë më 
të ekspozuar ndaj dhunës6; (c) varësia ndaj të 
tjerëve i bën gratë me aftësi të kufizuara më të 
ekspozuara ndaj dhunës7; (d) gratë e vajzat me 
aftësi të kufizuara përjetojnë të gjitha llojet e 
dhunës si edhe gratë e tjera pa aftësi të kufizuara, 
por përjetojnë përtej këtyre edhe forma të tjera 
dhune, të cilat janë të veçanta dhe të lidhura 
me aftësinë e tyre të kufizuar8; (e) shërbimet 
për parandalimin, trajtimin, rehabilitimin e 
rasteve të dhunës, në përgjithësi nuk janë të 
aksesueshme për gratë me aftësi të kufizuara9.

Metodologjia

Procesi
Për realizimin e studimit u përdor një 

metodologji e llojit cilësor, ku u kombinua 
rishikimi dhe studimi i dokumentave 
ekzistuese (desk review) me punën në terren,  
përmes intervistave të thelluara apo grupeve të 
fokusuara. Instrumenti i përdorur për punën 
në terren ishte një pyetësor gjysëm i strukturuar 
që u përdor si me aktorët nga institucione 
në nivel qendror dhe vendor, përgjegjëse për 
adresimin e fenomenit të dhunës ndaj grave, 
ashtu edhe me organizatat jo fitim-prurëse 
ofruese të shërbimeve për dhunën ndaj grave. 

5.  Studim tematik mbi çështje të dhunës ndaj grave e vajzave me aftësi të kufizuara. 
Kombet e Bashkuara, 2012.
6.  “Në skaje: Dhuna ndaj grave me aftësi të kufizuara”. Qendra për Studimin e Dhunës 
dhe Pajtimeve, 2005.
7. “Çfarë funksionon në parandalimin e dhunës ndaj grave me aftësi të kufizuara“. Ingrid 
Van Der Heijden, 2014.
8.  „Përgjigje për abuzimin ndaj grave me aftësi të kufizuara: Zgjerim i përkufizimit të 
dhunës në familje“. Mary Ann Curry and Fran Navarro, 2002. Fuqizimi i sistemit të 
kujdesit shëndetësor në përgjigje të dhunës në familje, volumi 8, nr.1
9.  Studim tematik mbi çështje të dhunës ndaj grave e vajzave me aftësi të kufizuara. 
Kombet e Bashkuara, 2012.

Po kështu, edhe për organizimin e grupeve të 
fokusuara për të marrë mendimet e vetë grave e 
vajzave me aftësi të kufizuara mbi fenomenin e 
dhunës dhe perceptimin e tyre mbi  shërbimet 
për gratë e dhunuara në përgjithësi, u përgatit 
një pyetësor gjysëm i strukturuar. 

Intervistat dhe grupet e fokusuara u realizuan 
gjatë periudhës Shtator-Nëntor 2015.

Pjesëmarrësit
Pjesëmarrësit në studim ishin 62 institucione, 

organizata dhe ofrues shërbimesh, të cilët 
kishin në përgjegjësi dhe në fokus trajtimin e 
dhunës ndaj grave e vajzave si edhe të drejtat 
e personave me aftësi të kufizuara në rajonet 
e përfshira, si edhe 35 gra e vajza me aftësi 
të kufizuara. Siç tregohet edhe në tabelën 
1, 29  institucione të nivelit lokal e rajonal 
ishin anëtare të Mekanizmit të Referimit dhe 
trajtimit të rasteve të  dhunës në familje; 3 
ishin institucione qendrore, përgjegjëse për 
hartimin dhe monitorimin e politikave për 
parandalimin dhe trajtimin e dhunës me 
bazë gjinore; 16 ishin organizata që ofrojnë 
shërbime apo mbrojtje ligjore për gratë dhe 
vajzat në përgjithësi dhe 14 ishin organizata në 
mbrojtje të të drejtave apo ofrues shërbimesh 
në sferën e aftësisë së kufizuar.

Institucionet në nivel qendror të përfshira në 
studim, ishin Ministria e Mirëqënies Sociale 
dhe Rinisë, Ministria e Shëndetësisë dhe 
Drejtoria e Përgjithshme e Policisë së Shtetit. 

Fokus grupet me gratë e vajzat me aftësi 
të kufizuara u realizuan në Korçë, Shkodër, 
Tiranë, Elbasan, Kukës. 

Instrumentat
Dy pyetësorë u përdorën me qëllim mbledhjen 

e të dhënave të këtij studimi. Pyetësori i parë u 
përdor për të realizuar intervistat me të gjitha 
institucionet dhe organizatat. Ai përbëhej 
nga katër seksione, përmes së cilave synohej 
të merrej informacion mbi: (a) statistikat që 
institucionet mbledhin në lidhje me rastet 

Institucionet rajonale e lokale,
sipas fushave të tyre të ekspertizës

Infografik 2: Shpërndarja gjeografike e institucioneve

e grave dhe vajzave me aftësi të kufizuara, 
të dhunuara; (b) veprimet e ndërmarra nga 
këto institucione për parandalimin dhe 
mbrojtjen nga dhuna të vajzave e grave me aftësi 
të kufizuara; (c) disponueshmëria e shërbimeve 
ekzistuese për trajtimin e grave dhe vajzave me 
aftësi të kufizuara dhe kapaciteti i punonjësve 
të tyre në këtë drejtim; (d) përshtatshmëria 
ndërtimore, proceduriale, e komunikimit në 
qëndrat ekzistuese të shërbimeve për dhunën 
ndaj grave. Nga institucionet u kërkua gjithashtu 
të ndanin informacion edhe mbi raste të ditura 
apo të trajtuara prej tyre të dhunës ndaj grave e 
vajzave me aftësi të kufizuara.

Pyetësori i dytë u përdor në fokus grupet e 
realizuara me gra e vajza me aftësi të kufizuara 
dhe përmbante pyetje të hapura, të cilat 
synonin të merrnin informacion mbi njohuritë 
e perceptimet e tyre në lidhje me dhunën: 
(a) cilat ishin kryesisht llojet e dhunës, më 
sëshumti të ushtruara ndaj kësaj kategorie; (b) 
cilët ishin dhunuesit; (c) kategoritë e aftësisë 
së kufizuar që përjetojnë më shpesh dhunë; 
(d) përse numri i denoncimeve të rasteve 
të dhunës ishte aq i vogël; (e) sa  e njihnin 
dhe sa akses kishin gratë dhe vajzat me aftësi 
të kufizuara, në shërbimet e ofruara kundër 
dhunës ndaj grave.

Rezultatet

I.1 Përfshirja e të drejtave dhe 
lirive themelore të grave dhe 
vajzave me aftësi të kufizuara në 
dokumenta ndërkombëtarë 

Gratë dhe vajzat me aftësi të kufizuara janë 
përfshirë në një sërë dokumenta ndërkombëtare, 
një pjesë e të cilave u dedikohen tërësisht atyre. 
Në vijim, po listojmë më kryesoret nga këto 
dokumente.

Konventa për të Drejtat e Personave me Aftësi 
të Kufizuara10 (KDPAK) 

Qëllimi i KDPAK “është të promovojë, 
mbrojë dhe të sigurojë gëzimin e plotë dhe 
të barabartë të të gjitha të drejtave dhe lirive 
themelore nga të gjithë personat me aftësi 
të kufizuar, dhe të promovojë respekt për 
dinjitetin e tyre”.  KDPAK karakterizohet nga 
një shprehje frymëzuese, e cila është kthyer 
në moto ndërkombëtare: “Asgjë për ne, pa 
ne”. KDPAK është ndër konventat më të 
reja dhe si e tillë përmban standardet më të 
larta të mbrojtjes së të drejtave të personave 
me aftësi të kufizuar, por dhe është më e 
ndjeshme ndaj perspektivës gjinore kaq të 
zhvilluar vetëm vitet e fundit. Duhet thënë, 
që kjo konventë dhe sidomos nene të veçanta 
të saj, janë një përgjigje ndaj një neglizhence 
shumë të gjatë të legjislacionit ndërkombëtar  

10. http://www.un.org/disabilities/documents/convention/crpd_albanian.pdf; Miratuar 
nga Asambleja e Përgjithshme e OKB-së më 13 dhjetor 2006 dhe ratifikuar nga shteti 
shqiptar me ligjin nr 108/2012.

lidhur me çështjen e diskriminimit të grave 
dhe vajzave me aftësi të kufizuara11.  Në 
vijim, do të trajtohen disa nga nenet ku 
çështjet gjinore dhe ato të dhunës adresohen 
në mënyrë specifike, por duhet theksuar që 
në një interpretim përfundimtar të të gjithë 
neneve, duke u bazuar në frymën e konventës 
dhe parimet e saj, mund të themi që KDPAK 
detyron përfshirjen/rrymëzimin e çështjeve 
të grave me aftësi të kufizuara në çdo fushë 
e çdo të drejtë.  Mosdiskriminimi, marrja e 
masave pozitive, përshtatja e arsyeshme dhe 
aksesibiliteti janë parime, të cilat duhet të 
aplikohen në kontekstin e mbrojtjes nga dhuna 
të grave e vajzave  me aftësi të kufizuara dhe 
dhuna ndaj grave me aftësi të kufizuara, duhet 
mbajtur përherë në konsideratë kur zbatohen 
të gjithë parimet e të drejtat e parashikuara në 
Konventë.

Parashikimet, të cilët adresojnë çështjet 
gjinore dhe të dhunës, fillojnë që në 
preambulën e KDPAK. Më pas, vijohet 
me nenin 3 dhe nenin 6. Neni 3 mishëron 
parimet e përgjithshme, klasike për të gjithë 
traktatet ndërkombëtare, duke theksuar dhe 
një herë barazinë mes burrave dhe grave. Sipas 
nenit 6, gratë e vajzat me aftësi të kufizuara 
janë subjekt i një diskriminimi të shumëfishtë 
dhe shtetet duhet të marrin masa që të 
garantojnë të drejtat e tyre. Duhet theksuar 

11. Konventa për Rehabilitimin Profesional dhe Punësimin (Personat me aftësi të 
kufizuara) Konventa, 1983 (Nr. 159), ILO është e para dhe e vetmja që adreson barazinë 
gjinore, barazinë mes burrave dhe grave të punësuar me aftësi të kufizuara. Koment i 
përgjithshëm mbi nenin 6 të KDPAK, përgatitur nga Komiteti për të Drejtat e Personave 
me Aftësi të kufizuara 22.15.2015

Kapitulli I.
Vështrim i përgjithshëm mbi kuadrin ligjor kundër 
dhunës ndaj grave e vajzave me aftësi të kufizuara

këtu, që Konventa i ka kushtuar nene të 
veçanta dy grupimeve: grave dhe fëmijëve me 
aftësi të kufizuar, duke njohur diskriminimin 
e shumëfishtë që ato vuajnë dhe njëkohësisht 
parashikime dhe masa të veçanta. 

Një tjetër nen, i cili adreson çështjet gjinore 
dhe të dhunës ndaj grave me aftësi të kufizuara, 
është neni 8, i cili vendos mbi shtetet detyrimin 
për të rritur ndërgjegjësimin mbi shkeljen e të 
drejtave të personave me aftësi të kufizuara 
dhe në veçanti diskriminimin, paragjykimet, 
stereotipizimin, praktika të dëmshme me 
baza gjinore. Ky nen, në mënyrë të ndjeshme, 
dhe duke iu referuar diskriminimit me 
bazë gjinore, i referohet grave me aftësi të 
kufizuara, të cilat nga praktika janë më shpesh 
subjekte të diskriminimit, të gjithë llojeve të 
tij, duke përfshirë këtu të drejtën për të qënë 
të lirë nga dhuna dhe praktikat e dëmshme. 
Ky nen, përmban aspirata shumë të larta dhe 
kërkon ndryshime thelbësore në vemendjen 
që i duhet kushtuar grave dhe burrave me 
aftësi të kufizuara. Ai thërret për ndryshime 
në modelet kulturore, të superioritetit të 
meshkujve dhe stereotipeve që ekzistojnë për 
rolet e grave dhe burrave12. 

Neni 16, ‘Liria nga shfrytëzimi, dhuna 
dhe abuzimi’13, përveç dhunës së njohur 
ndaj personave me aftësi të kufizuara, ka të 
përsëritur përgjatë tij diskriminimin e dyfishtë 
të grave me aftësi të kufizuara dhe gjithashtu 
rithekson nevojën për marrjen parasysh në 
të gjithë shërbimet, programet, edukimin, 
dhënien e informacionit në aspektin gjinor 
dhe të dhunës. Ky nen vendos mbi Shtetet palë 
detyrimin për të marrë masat e nevojshme dhe 
të duhura ligjore, administrative, shoqërore, 
12. Udhërrëfyes mbi të drejtat e personave me aftësi të kufizuara, Të kuptuarit e 
Konventës për të Drejtat e Personave me Aftësi të Kufizuara, Marianne Schulze, 2009.
http://iddcconsortium.net/sites/default/files/resources-tools/files/hi_crpd_manual_
sept2009_final.pdf
13. Shtetet Palë do të ndërmarrin të gjitha masat e duhura ligjore, administrative, 
shoqërore, arsimore etj. për të mbrojtur personat me aftësi të kufizuar, si brenda ashtu 
edhe jashtë familjes, nga të gjitha format e shfrytëzimit, dhunës dhe abuzimit, duke 
përfshirë edhe aspektet me bazë gjinore. Gjithashtu, Shtetet Palë do të ndërmarrin të 
gjitha masat e duhura për të parandaluar të gjitha format e shfrytëzimit, dhunës dhe 
abuzimit duke siguruar, ndër të tjera, format e duhura të asistencës në bazë të gjinisë 
dhe moshës dhe mbështetje për personat me aftësi të kufizuar, familjeve të tyre dhe 
punonjësve të kujdesit, përfshirë nëpërmjet sigurimit të informacionit dhe edukimit se si 
të shmangen, njihen apo raportohen rastet e shfrytëzimit, dhunës apo abuzimit. Shtetet 
Palë do të sigurohen që shërbimet e mbrojtjes të marrin në konsideratë të gjitha çështjet 
që kanë të bëjnë me moshën, gjininë dhe aftësinë e kufizuar.

arsimore e të tjera për të mbrojtur personat me 
aftësi të kufizuara ndaj dhunës, duke përfshirë 
dhe aspektin gjinor. Një dispozitë thelbësore 
e tij është detyrimi për të siguruar format e 
duhura të asistencës në bazë të gjinisë dhe 
moshës. KDPAK këtë nen e lidh ngushtësisht 
me nenin 15, i cili ndalon çdo lloj forme 
trajtimi apo dënimi çnjerëzor dhe degradues. 
E drejta ndërkombëtare ka ndarë shpeshherë 
dhunën e ushtruar në familje dhe jashtë saj. Ky 
nen përcakton që në krye të herës, që personat 
me aftësi të kufizuara (duke vendosur theksin 
te gratë dhe fëmijët me aftësi të kufizuara) janë 
të mbrojtur nga të gjithë format e dhunës, të 
ushtruar në familje dhe jashtë saj. Theksi i 
vendosur tek gratë dhe fëmijët, vjen pikërisht 
nga theksi që i vendoset dhunës në familje, 
dhe këto dy grupime duke u konsideruar si 
më të rrezikuarat nga kjo dhunë, theksohen në 
mënyrë të veçantë në kuadrin e saj14. 

Konventa për Eliminimin e të gjitha Formave të  
Diskriminimit ndaj Gruas15 (CEDAW), e miratuar 
në vitin 1979, që ka hyrë në fuqi në vitin 1981 dhe 
është ratifikuar nga shteti shqiptar në vitin 199316. 

Ndonëse në momentin e hartimit të saj, kjo 
konventë nuk përmbante parashikime mbi 
gratë dhe vajzat me aftësi të kufizuara dhe 
natyrshëm nuk u përgjigjej nevojave specifike 
të tyre, disa kohë pas miratimit të kësaj 
Konvente, u hartuan edhe rekomandimet 
specifike në lidhje me gratë me aftësi të 
kufizuara.17

Rekomandimi numër 18, bazohet në nenin 
3 të CEDAW, i cili parashikon detyrimet që 
kanë shtetet në çdo fushë për të përmbushur 
në kuadër të të dejtave të parashikuara në 
konventë.Ky rekomandim lindi nga shqetësimi 
që ka komiteti për situatën e grave me aftësi 

14. Udhërrëfyes mbi të drejtat e personave me aftësi të kufizuara, Të kuptuarit e 
Konventës për të Drejtat e Personave me Aftësi të Kufizuara, Marianne Schulze, 2009 
http://iddcconsortium.net/sites/default/files/resources-tools/files/hi_crpd_manual_
sept2009_final.pdf
15.  http://www.un.org/womenwatch/daw/cedaw/cedaw.htm
16. Ratifikuar me ligjin nr 7767/ 1993
17. Vlen të përmendet gjithashtu që Shqipëria ka ratifikuar Protokollin Shtesë të 
Konventës kundër Diskriminimit ndaj Grave është Ligji nr. 9052 datë 17.4.2003).

të kufizuara, për të cilat pranon që vuajnë 
diskriminim të dyfishtë. Rekomandimi për 
shtetet kërkon që ato të paraqesin informacion 
në lidhje me gratë me aftësi të kufizuara dhe 
masat e marra nga shteti për aksesin e tyre në 
arsim, shëndetësi e punësim.

Një rekomandim tjetër, Rekomandimi 
numër 24, mbi gratë dhe shëndetin (neni 12 
CEDAW), i referohet në mënyrë specifike 
grave dhe vajzave me aftësi të kufizuara. Ai 
rekomandon që t’i kushtohet një vëmendje 
e veçantë grave dhe vajzave vulnerabël dhe të 
pafavorizuara sikurse janë gratë dhe vajzat me 
aftësi të kufizuara fizike dhe mendore.

Konventa e Këshillit të Evropës “Për 
parandalimin dhe luftimin e dhunës ndaj 
grave dhe dhunës në familje” (Konventa 
e Stambollit)18, nënshkruar nga qeveria e 
Shqipërisë në vitin 2011 dhe ratifikuar në 
04.02.2013 (bazuar ne ligjin 104/2012)19

Në vitin 2012, me Ligjin Nr. 104/2012, 
u ratifikua kjo konventë nga shteti shqiptar. 
Konventa e Stambollit është instrumenti i 
parë në Evropë që vendos detyrime ligjore 
dhe standarde, në mënyrë specifike për 
parandalimin e dhunës ndaj grave dhe vajzave. 

Konventa parashikon një spektër të gjerë 
masash, duke filluar nga mbledhja e të 
dhënave dhe ndërgjegjësimi, deri te masa 
ligjore, kriminalizimi i formave të ndryshme 
të dhunës ndaj grave, masa mbrojtëse, ofrimi 
i shërbimeve mbështetëse dhe masat e veçanta 
për azilantët apo migrantët. Vlen të theksohet 
në këtë kontekst që edhe Bashkimi Evropian 
ka mundësinë për ta ratifikuar atë.  Në 
shqyrtimin e raportit të parë të BE-së para 
Komitetit për të Drejtat e Personave me Aftësi 
të Kufizuara, ky komitet i rekomandon BE-së 
që ta ratifikojë konventën “Për parandalimin 
dhe luftimin e dhunës ndaj grave dhe dhunës 
në familje” si një hap i luftës kundër dhunës 
18.  http://www.coe.int/en/web/conventions/full-list/-/conventions/treaty/210
19. Shiko: http://www.conventions.coe.int/Treaty/Commun/ChercheSig.
asp?NT=210&CM=&DF=&CL=ENG

ndaj grave dhe vajzave me aftësi të kufizuara.
Në lidhje me aftësinë e kufizuar, kjo 

konventë i referohet Konventës për të Drejtat 
e Personave me Aftësi të Kufizuara të OKB-
së. Gjithashtu, edhe në nenin 71 të saj, kjo 
konventë siguron që ajo është e harmonizuar 
me traktatet e tjera ndërkombëtare.

Në nenin 4, në parimet e përgjithshme të 
konventës, përmenden gjithashtu edhe gratë 
me aftësi të kufizuara ku ritheksohet që zbatimi 
i dispozitave të kësaj Konvente nga palët, 
veçanërisht masat për mbrojtjen e të drejtave 
të viktimave, sigurohen pa diskriminim, ndër të 
tjera, edhe mbi bazë gjinie dhe aftësie të kufizuar. 
Ky nen ka kuptimin e nenit 14 të Konventës 
Europiane të të Drejtave të Njeriut dhe të 
Protokollit 12 të saj, duke shtuar këtu edhe disa 
karakteristika të tjera siç janë mosha, statusi 
civil, orientimi seksual dhe aftësia e kufizuar, 
duke lënë listën e hapur. Në kuptimin e kësaj 
konvente, personat që janë viktima të dhunës në 
rrethana të veçanta mund të jenë dhe personat 
me aftësi të kufizuara, duke përfshirë edhe ata 
me aftësi të kufizuara mendore apo konjitive20.

Gjithashtu, edhe në këtë konventë masat e 
veçanta që janë të nevojshme për parandalimin 
dhe mbrojtjen e grave nga dhuna gjinore, nuk 
konsiderohen diskriminim, duke nënkuptuar 
aplikimin e tyre edhe për gratë dhe vajzat me 
aftësi të kufizuara.

Në nenin 28 të kësaj konvente trajtohet 
raportimi i dhunës nga ana e profesionistëve, 
që mund të jenë mjekë dhe mjekë/psikiatër. 
Sipas këtij neni, shtetet duhet të marrin masat 
e nevojshme për të siguruar që rregullat e 
ruajtjes së konfidencialitet mes profesionistëve 
dhe pacientëve nuk përbëjnë një pengesë për 
mundësinë, në rrethana të përshtatshme, 
të raportimit të dhunës, nëqoftëse ata kanë 
dyshime të arsyeshme për të besuar se është 
ushtruar një akt i rëndë i dhunës apo pritet 
që dhuna të përsëritet në të ardhmen. Sipas 

20.  Raport sqarues për Këshillin e Europës mbi Konventën e Këshillit të Europës 
“Për parandalimin dhe luftën kundër dhunës ndaj grave dhe dhunës në familje, 
Stamboll, 11.05.2001. https://rm.coe.int/CoERMPublicCommonSearchServices/
DisplayDCTMContent?documentId=09000016800d383a

relacionit sqarues që shoqëron konventën, 
togfjalëshi ‘rrethana të përshtatshme’ 
nënkupton që shtetet i përcaktojnë vetë 
situatat dhe kushtet. Kështu, për shembull, 
mund të përcaktojnë që është i nevojshëm 
miratimi i viktimës së dhunës për raportimin, 
por për raste si fëmijët apo personat të cilët 
nuk mund të mbrojnë veten e tyre, për shkak 
të gjendjes fizike apo aftësisë së kufizuar 
mendore, mund ta anashkalojnë atë21.  Në  
nenin 46 të kësaj konvente parashikohet 
gjithashtu si rrethanë rënduese dhuna, e cila 
ka shkaktuar një dëmtim të rëndë fizik apo 
psikologjik tek viktima e saj.

Rregullat Standarde të Barazisë së Mundësive 
për Personat me Aftësi të Kufizuara22  1993, 
parashikojnë që Shtetet  “.... Duhet të marrin 
masa për të ndryshuar qëndrimet negative që 
ende mbizotërojnë në shoqëri në lidhje me 
martesën, seksin dhe të drejtën për të krijuar 
familje për personat me aftësi të kufizuara, 
në mënyrë të veçantë për gratë dhe vajzat me 
aftësi të kufizuara”.

Programi Botëror për Veprim për Personat me 
Aftësi të Kufizuara 198323 adreson specifikisht 
gjendjen e grave me aftësi të kufizuara. Aty 
përmenden vështirësitë sociale, kulturore dhe 
ekonomike, të cilat ndikojnë në shëndetin 
e grave dhe aksesi i limituar që ato kanë në 
marrjen e kujdesit shëndetësor, formimit 
profesional dhe punësimit.

Deklarata mbi Eliminimin e Dhunës ndaj 
Gruas 199324 thekson se “gratë me aftësi të 
kufizuara janë të ekspozuara ndaj dhunës” 
dhe, në nenin 3 të saj, riforcoi “mbrojtje dhe 
gëzim të barabartë të të gjitha të drejtave e 
lirive themelore në sferën politike, ekonomike, 
sociale, kulturore, civile” veçanërisht “Të 
drejtën për të qenë i lirë ndaj çdo forme 
diskriminimi”, “Të drejtën për të gëzuar 
shëndet fizik e mendor në përputhje me 

21.  Ibid.
22. http://www.un.org/disabilities/default.asp?id=26
23.  http://www.un.org/documents/ga/res/37/a37r052.htm
24.  https://www.umn.edu/humanrts/instree/e4devë.htm 

standartet më të larta”. 
Deklarata e Pekinit dhe Platforma për Veprim 

199525 ofroi një platformë për gratë me aftësi 
të kufizuara dhe dha rekomandime konkrete 
për t’u zbatuar nga qeveritë. Në këtë deklaratë 
u adresua edhe problemi i dhunës ndaj grave 
me aftësi të kufizuara.

Deklarata e Malagës 200326parashikon që 
gratë me aftësi të kufizuara duhet të jenë 
më të dukshme dhe kërkojnë një vëmendje 
të veçantë.Po në këtë deklaratë theksohet se 
qasja e gjithëpërfshirjes së perspektivës gjinore 
duhet të jetë e shprehur në të gjitha politikat e 
aftësisë së kufizuar.

Plani i Veprimit të Këshillit të Europës 2006- 
201527 i kushton një objektiv të veçantë dhunës 
ndaj grave me aftësi të kufizuara. Njeh, që gratë 
dhe vajzat me aftësi të kufizuara hasin pengesa 
më të mëdha, për shkak të diskriminimi me 
bazë gjinore dhe aftësie të kufizuar.Situata 
specifike e tyre kërkon marrjen dhe përfshirjen 
e masave në programet e zhvillimit, të aftësisë 
së kufizuar dhe të gjinisë.Ky plan pranon 
që ekzistojnë evidenca, të cilat provojnë që 
dhuna ndaj personave me aftësi të kufizuara 
është më e lartë, dhe sidomos ajo ndaj grave 
me aftësi të kufizuara, e mes tyre, grave me 
aftësi të kufizuara të rënda. Plani i referohet 
në veçanti dhunës së ushtruar në institucionet 
e mbyllura.28

25.  http://www.un.org/womenwatch/daw/beijing/platform/declar.htm
26.  http://www.coe.int/T/E/Com/Files/Ministerial-Conferences/2003-Disabilities/
Decl_finale.asp
27.  http://www.coe.int/t/e/social_cohesion/soc-sp/Rec_2006_5%20Disability%20
Action%20Plan.pdf
28. Dokument tjertër që vlen të përmendetështë: Strategjia Evropiane mbi Aftësinë e 
Kufizuar 2010- 2020, e cilaadreson sidomos në fushën e punësimit ndryshimin midis 
situatës së grave me aftësi të kufizuara dhe burrave me aftësi të kufizuara. http://eur-lex.
europa.eu/LexUriServ/LexUriServ.do?uri=COM:2010:0636:FIN:en:PDF
Vlejnë gjithashtu për t’u përmendur dy komente shumë të rëndësishme, të cilat deri 
diku kanë adresuar çështjen e barazisë gjinore dhe dhunës ndaj grave me aftësi të 
kufizuara -Komiteti mbi të Drejtat Ekonomike, Sociale dhe Kulturore: Komenti numër 
5, Personat me Aftësi të Kufizuara E/1995/22 i cili i bën thirrje shteteve në mënyrë të 
veçantë të përfshijnë gratë me aftësi të kufizuara në të gjitha programet që hartojnë për 
të drejtat ekonomike, sociale dhe kulturore. Ky koment ka pohuar që personat me aftësi 
të kufizuara shihen shpesh si persona pa gjini dhe si pasojë gratë me aftësi të kufizuara 
janë të neglizhuara. http://www.refworld.org/docid/4538838f0.html
Konventa për të Drejtat e Fëmijëve: Komenti numër 9 (2006), Mbi të drejtat e fëmijëve 
me aftësi të kufizuara, gjithashtu adreson çështjen e vajzave me aftësi të kufizuar, duke 
njohur diskriminimin e shumëfishtë dhe duke i kërkuar shteteve që të marrin masa të 
nevojshme në lidhje me to, por edhe masa të tjera të posaçme. Komiteti ka shprehur 
përmes këtij komenti edhe shqetësimin në lidhje me sterilizimin e vajzave me aftësi 
të kufizuara, duke i bërë thirrje shteteve që të ndalojnë praktika të tilla, të shfuqizojnë, 
duke theksuar dëmin që i shkaktohet nga ndërhyrje të tilla vajzave me aftësi të kufizuara. 
http://www.refworld.org/docid/461b93f72.html

Neni 12 CEDAW i 
referohet në mënyrë 
specifike grave dhe 
vajzave me aftësi 
të kufizuara. Ai 
rekomandon që t’i 
kushtohet një vëmendje 
e veçantë grave dhe 
vajzave vulnerabël dhe 
të pafavorizuara sikurse 
janë gratë dhe vajzat me 
aftësi të kufizuara fizike 
dhe mendore

I.2. Përfshirja e grave dhe vajzave 
me aftësi të kufizuara në kuadrin 
ligjor kombëtar mbi dhunën

Ligji “Për masat e dhunës në marrëdhëniet 
familjare” nr. 9669 datë 18.02.2006 (ndryshuar 
me ligjin nr. 9914 datë 12.05.2008 dhe me ligjin 
10 329, datë 30.09.2010) 

Ky ligj u hartua në kuadër të nismave 
të qeverisë Shqiptare për përafrimin e 
legjislacionit me standardet ndërkombëtare si 
dhe ka si qëllim kryesor të mbrojë, parandalojë 
dhe të reduktojë dhunën në familje, si edhe 
të garantojë mbrojtjen ligjore për të gjithë 
anëtarët e familjes që janë viktima të dhunës. 
Në nenin 1 shkruhet “Ky ligj ka për qëllim: 
...... (2) garantimin e mbrojtjes me masa 
ligjore të pjesëtarëve të familjes, të cilët janë 
viktima të dhunës në familje, duke i kushtuar 
vëmendje të veçantë fëmijëve, të moshuarve dhe 
personave me aftësi të kufizuara”. Ligji nuk ka 
mbrojtur në mënyrë specifike gratë me aftësi 
të kufizuara në qëllimin e tij. Megjithatë, është 
pozitive mbrojtja e posaçme e personave me 
aftësi të kufizuara, ku detyrimisht përfshihen 
dhe gratë me aftësi të kufizuara. Nga ana tjetër, 
duke pasur parasysh karakteristikat e grave 
dhe vajzave me aftësi të kufizuara, përfshirë 
këtu dhe burrat, si edhe faktin që ato janë më 
të prekur nga dhuna, në krahasim me gratë pa 
aftësi kufizuara por edhe me burrat me aftësi të 
kufizuara, duhej të ishin përpunuar specifikime 
të tjera29. Për shembull, mund të përmendim 
mosdhënien e informacionit të saktë, detyrimin 
për sterilizimin, ndërprerjen e shtatzanisë, 
mosdhënien e qëllimtë të informacionit apo 
mbajtjen në padije.

Një tjetër mangësi në ligj ka të bëjë me 
mbledhjen dhe përpunimin e statistikave. Ligji 
përcakton autoritetet për mbajtjen e statistikave, 
por nuk specifikon më tej që të mbahen në 
mënyrë të veçantë karakteristikat që përbëjnë 
bazë për diskriminim, sipas Ligjit për Mbrojtjen 

29. Koment i përgjithshëm (draft) mbi nenin 6 të KDPAK, përgatitur nga Komiteti për të 
Drejtat e Personave me Aftësi të kufizuara 22.15.2015 

nga Diskriminimi. Ky detyrim duhet të jetë i 
vlefshëm për të gjithë institucionet e parashikuara 
në ligj, si për autoritetin kryesor përgjegjës, ashtu 
dhe autoritetet e tjera përgjegjëse.30

Një aspekt tjetër është mungesa e parashikimeve 
ligjore për grate dhe vajzat me aftësi të kufizuara 
që jetojnë në qendra rezidenciale. Sigurisht, 
tashmë këto qendra janë kthyer, për një numër 
grash dhe vajzash, në shtëpitë apo familjet e tyre. 
Në këtë kontekst, është e rëndësishme, që ligji 
të ketë parashikime edhe për këto qendra e t’i 
mbulojë dhe ato në mënyrë që të aksesohen 
mekanizmat ligjorë të ngritur edhe për gratë dhe 
vajzat e vendosura në këto institucione.

Ligji parashikon marrjen e masave si për 
mbrojtjen, por edhe për rehabilitimin e viktimave 
të dhunës në familje, ç’ka kërkon angazhimin dhe 
veprimet e koordinuara të strukturave shtetërore 
dhe organizatave jofitimprurëse në ofrimin e 
shërbimeve sociale. Por sa të aksesueshme janë 
këto shërbime nga gratë me aftësi të kufizuara? 
Edhe në këtë aspekt, në ligj nuk gjejmë një 
detajim për elementët e përshtatshmërisë të 
shërbimeve që ofrohen. Vendimi i Këshillit 
të Ministrave Nr. 505, datë 13.07.2011 “Për 
miratimin e standardeve të shërbimeve të 
përkujdesit shoqëror për viktimat e dhunës 
në familje, në qëndrat rezidenciale, publike 
dhe jo publike”, nuk ka parashikime për gratë 
me aftësi të kufizuara. Duhet të theksohet, që 
përsa i përket infrastrukturës fizike, ekziston 
një rregullore31e posaçme, e cila detyron 
institucionet e tilla, që të respektojnë rregullat 
dhe standardet për personat me aftësi të 
kufizuara. Niveli i ulët i njohjes dhe zbatimit të 
legjislacionit në përgjithësi, ka pasur ndikimin 
e tij negativ edhe në këtë fushë. Në fakt, në të 
gjithë lehtësimet dhe mekanizmat e ngritur në 
bazë të këtij ligji, gratë me aftësi të kufizuara 
pothuajse mungojnë, pavarësisht cilësimit 
si grup, i cili gëzon mbrojtje të veçantë në 
qëllimin e ligjit.
30. Neni 17 i Ligjit Nr. 93/2014 “Për Përfshirjen dhe Aksesueshmërinë e PAK“, datë 
24.07.2014, detyron të gjithë institcuionet në nivel qendor dhe lokal, të mbledhin 
statistika në lidhje me personat me aftësi të kufizuara, sipas fushave ku operojnë.
31. Vendimi i Këshillit të Ministrave Nr.1503, datë 19.11.2008 Rregullore “Për 
shfrytëzimin e hapësirave nga ana e personave me aftësi të kufizuar”

Ky ligj ka sjellë risi në aspektin procedurial 
të masave mbrojtëse kundër dhunës në familje 
në formën e urdhërave të menjëhershëm 
mbrojtës dhe urdhërat e mbrojtjes për 
viktimat e dhunës në familje. E gjejmë me 
vend që urdhrat mbrojtës të trajtojnë në 
mënyrë prioritare rastet e dhunës në familje 
ndaj grave e vajzave me aftësi të kufizuara. 
Edhe pse rezultoi që ka një nivel reagimi 
shumë të shpejtë dhe të vlerësueshëm nga ana 
e gjykatës në përgjithësi, duke pasur parasysh 
kompleksitetin e çështjes, faktin që gratë 
dhe vajzat me aftësi të kufizuara janë shumë 
herë më të pambrojtura, nuk kanë mundësi 
komunikimi dhe varësia ndaj familjarëve që 
mund të ushtrojnë dhunën është më e madhe, 
sërish duhet një reagim më kompleks dhe 
i shpejtë në lidhje me lëshimin e urdhrave 
mbrojtës e më pas zbatimin e tyre. Ligji, sërish 
në këtë pikë, nuk merr parasysh situata të 
tilla specifike (thirrjen e ekspertit për aftësinë 
e kufizuar, psikiatër, përkthyes të gjuhës së 
shenjave.)

Po kështu, në lidhje me parashikimin në 
këtë ligj të ngritjes së linjës telefonike falas, 
24-orëshe nuk evidentohen parashikime për 
të futur elementë si mesazhe, kontakte vizuale 
për personat që nuk dëgjojnë, apo përkthyes 
të gjuhës së shenjave.

Një mangësi tjetër në ligj, është mostrajtimi 
në mënyrë të veçantë i grave dhe vajzave me 
aftësi të kufizuara mendore, sidomos për 
rastet kur iu është hequr zotësia juridike për 
të vepruar dhe dhuna mund të ushtrohet nga 
kujdestarët e tyre. Kjo vlen edhe për gratë dhe 
vajzat e mbyllura e të braktisura në qendrat 
rezidenciale apo spitale, të cilat gjithashtu 
duhet mbajtur parasysh nga ligji “Për masat 
e dhunës në marrëdhëniet familjare”, siç do të 
sqarohet në vijim. Edhe në këtë rast, masat që 
duhet të parashikojë ligji, duhet të jenë më të 
shpejta, më komplekse, koordinimi duhet të 
jetë më gjithëpërfshirës. Duhet të përcaktohen 
persona të specializuar për zbulimin e 
rrethanave, lehtësimin e dëshmive e më pas 

koordinimin në nivelin vendor dhe qendror. 
Kjo kërkon që institucionet e përfshira, 
sidomos gjykata, bashkia dhe policia, të kenë 
detyrimin ligjor për të thirrur ekspertë të 
aftësisë së kufizuar.

Ligji “Për barazinë gjinore në shoqëri”, 
Nr. 9970 datë 24.07.2008

Ky ligj synon të garantojë mundësi të 
barabarta mes grave dhe burrave, eliminimin 
e diskriminimit për shkak të gjinisë apo çdo 
forme tjetër që e nxit atë, si edhe ngritjen e 
autoriteteve në nivel kombëtar dhe vendor 
për nxitjen e barazisë gjinore në shoqëri. 
Parashikimet në këtë ligj, në lidhje me 
gratë dhe vajzat me aftësi të kufizuara, janë 
pothuajse të padukshme. Gratë dhe vajzat 
me aftësi të kufizuara janë trajtuar kryesisht 
në kuadrin e mosdiskriminimit në fushën 
e punësimit. Terminologjia e përdorur 
ndaj personave me aftësi të kufizuara është 
krejtësisht e papërshtatshme dhe jo në 
përputhje më terminologjinë e propozuar nga 
KDPAK, duke iu referuar këtu shprehjes ”të 
paaftë” apo “paaftësi”. Është për t’u vlerësuar 
një legjislacion i cili garanton, që masat e 
veçanta të mos përbëjnë diskriminim, përmes 
njohjes dhe vlerësimit të veçantë të punës 
së bërë nga personat që përkujdesen për 
personat me aftësi të kufizuara. Në Shqipëri, 
pjesa më e madhe e personave që përkujdesen 
për personat me aftësi të kufizuara janë gra. 
Gjithashtu, ligji parashikon monitorimin e 
pagesave për shkak të aftësisë së kufizuar, sipas 
parimeve të barazisë gjinore.

Kodi Penal
Pas ndryshimeve të kryera në Kodin Penal32, 

ai ka marrë një dimension të ri gjinor. Në 
nenin 130/a për herë të parë parashikohet dhe 

32. Ligji Nr.23, datë 01.03.2012 “Për disa shtesa dhe ndryshime në Ligjin Nr.7895, datë 
27.01.1995 “Kodi Penal i Republikës së Shqipërisë”; Ligji Nr.144/2013 datë 2.5.2013 “Për 
disa shtesa dhe ndryshime në Ligjin Nr.7895, datë 27.01.1995 “Kodi Penal i Republikës 
së Shqipërisë”

dënohet dhuna në familje si një vepër e veçantë 
penale. Parashikimi i kësaj vepre përbën një 
hap të rëndësishëm për të ndëshkuar dhunën 
e përditshme në marrëdhëniet familjare, si dhe 
për të ndëshkuar më rëndë rastet, kur vepra të 
tilla si kanosja serioze për vrasje ose plagosja e 
rëndë dhe plagosja e kryer me dashje, janë kryer 
në kuadrin e marrëdhënieve familjare33.  Ky 
nen parashikon dënime më të rënda në rastet 
kur është shkaktuar paaftësi e përkohshme 
për më shumë se 9 ditë34. Gjithashtu, ka 
ndryshime pozitive të Kodit Penal në lidhje 
me trafikimin. Në nenet 114/b dhe 110/a 
parashikohet dënimi në raste rekrutimi, 
transportimi, ...shtrëngimi, mashtrimi, ose 
përfitimi nga gjendja shoqërore, fizike e 
psikike dhe 110/a , 114/a të Kodit Penal. Po në 
nenin 114/a është përcaktuar se “shfrytëzimi i 
prostitucionit... duke përfituar nga paaftësia 
fizike e mendore e personit35 ... dënohet me 
7-15 vjet burgim”.

Kuadri i politikave

Strategjia Kombëtare për Barazinë Gjinore, 
Reduktimin e  Dhunës me Bazë Gjinore dhe 
Dhunës në Familje 2011-2015, miratuar me 
Vendimin e Këshillit të Ministrave Nr.573, datë 
16.6.2011

E ndërtuar si një strategji ndërsektoriale, 
SKBGJ-DHBGJ&DHF tregon rrugët dhe 
mekanizmat institucionalë për përfshirjen 
e çështjeve gjinore në politikat publike, për 
zbutjen e dallimeve gjinore dhe parandalimin 
dhe luftën ndaj dhunës me bazë gjinore. 

Duke marrë shkas nga zbatimi i Strategjisë 
Kombëtare për Barazinë Gjinore dhe Dhunën 
në Familje dhe plani i veprimit për zbatimin 
e saj, 2007-2010, e cila shumë pak dhe në 
mënyrë krejtësisht tangjente ka cekur çështjet 
33. Revista Avokatia, Dhoma Kombëtare e Avokatisë, Dimensioni Gjinor në 
Jurisprudencën e Gjykatave Shqiptare dhe përmirësimi i cilësisë të përfaqësimit në 
gjykim, 2014. http://avokatia.al/revista/avokatia-3/item/19-dimensioni-gjinor-ne-
jurisprudencen-e-gjykatave-shqiptare-dhe-permiresimi-i-cilesise-se-perfaqesimit-ne-
gjykim#.Vl9zKvmrTIU
34. I jemi përmbajtur terminologjisë të përdorur në këtë Kod.
35. Ibid.

e grave dhe vajzave me aftësi të kufizuara, 
Strategjia e Barazisë Gjinore, Reduktimit 
të Dhunës me Bazë Gjinore dhe Dhunës në 
Familje 2011-2015 ka përparuar në drejtim të 
përfshirjes së tyre në këtë dokument. Kështu, 
që në hyrje të këtij dokumenti pranohet që 
fokusi i strategjisë së mëparshme ka qënë i 
orientuar më tepër tek gratë në zonat urbane 
dhe propozohet që të trajtohen edhe gratë 
në zonat rurale, por edhe kategori më të 
prekshme nga varfëria dhe dhuna, si gratë e 
pakicave etnike, gratë kryefamiljare, dhe ato 
me aftësi të kufizuara dhe si të tilla, ato duhet 
të vijnë në qendër të veprimeve të ardhshme. 
Kjo qasje është reflektim i disa nga vërejtjet 
e ardhura nga Komiteti mbi Eliminimin e 
të gjithë Formave të Diskriminimit kundër 
Grave, në zbatim të Konventës së CEDAW, 
por edhe si pasojë e rritjes së ndërgjegjësimit 
mbi gratë dhe vajzat me aftësi të kufizuara.

Duket qartë, që çështjet e grave me aftësi 
të kufizura kanë një nivel shumë herë më të 
lartë të përfshirjes në këtë strategji, krahasur 
me strategjinë e mëparshme. Megjithatë, e 
mprehtë vlerësohet të jetë çështja e monitorimit 
dhe raportimit në lidhje me zbatimin e këtyre 
parashikimeve. Parashikimet shpeshherë  janë 
shumë të përgjithshme dhe nuk lënë hapësira 
për të zhvilluar indikatorë për matjen e zbatimit 
efektiv të tyre. Pranohet, edhe vetë në këtë 
strategji, por njëkohësisht edhe në raportin 
e katërt periodik për zbatimin e CEDAW, 
që gratë më aftësi të kufizuara nuk kanë 
marrë vëmendjen e duhur, nuk janë përfshirë 
në nivelin e duhur dhe shihen kryesisht 
nën perspektivën e përfitimeve ekonomike 
nga skemat, se sa si subjekte me të drejta të 
plota para ligjit. Gratë me aftësi të kufizura 
përmenden në fusha të tilla si: punësimi, 
arsimi, formimi profesional, mbrojtja sociale, 
aksesi në shëndetësi, ndërgjegjësimi mbi të 
drejtat, rritja e angazhimit qytetar, pavarësia 
ekonomike, pronësia, media, drejtësia, 
aksesibiliteti, dhuna në familje, por këtu 
vetëm në kontekstin e aftësisë së kufizuar dhe 

jo në atë të parandalimit apo trajtimit të dhunës. 
Në lidhje me dhunën, strategjia parashikon 
veprime ndërgjegjësuese që reduktojnë qëndrime 
diskriminuese dhe abuzuese ndaj grave me aftësi 
të kufizuara dhe atyre që u përkasin minoriteteve.

Edhe në planin e veprimit gjejmë parashikime 
specifike për personat me aftësi të kufizuar, në 
fusha të ndryshme, duke pasur në vëmendje 
natyrën ndërsektoriale të strategjisë. Angazhimet 
kryesore mbeten: punësimi (nxitja e punësimit), 
përfshirë pozicionet vendimarrëse dhe në 
përgjithësi, pjesëmarrja në vendimarrje e 
grave me aftësi të kufizura, rritja e pavarësisë 
ekonomike, puna kërkimore, përfitimet dhe 
lehtësimet nga skema për gratë me aftësi të 
kufizuara dhe gratë që kujdesen për personat 
me aftësi të kufizuara, trajnimet për gratë dhe 
nëpunësit gjinorë në nivel qendror dhe vendor, 
si dhe trajnimet për punonjësit e arsimit. Edhe 
këtu, parashikimet shpesh janë të përgjithshme 
dhe të pakoordinuara.

Ligji Nr. 10 221, datë 04.02.2010
”Për Mbrojtjen nga Diskriminimi”

Në Shqipëri me miratimin e Ligjit 
për Mbrojtjen nga Diskriminimi më 
04.02.2010, u parashikua  krijimi i 
Institucionit të Komisionerit për Mbrojtjen 
nga Diskriminimi si dhe mekanizmat e 
nevojshëm për të mundësuar luftën efektive 
kundër diskriminimit. Në ligj, ndër kategoritë 
e shumta që rrezikohen nga diskriminimi, 
renditen gjinia dhe aftësia e kufizuar, të 
vlerësuara si shkak për t’u mbrojtur nga 
diskriminimi.Sikurse në shumë vende, nuk ka 
një parashikim specifik për diskriminimin në 
bazë të disa shkaqeve njëherësh. Sigurisht, ky 
fakt është i nënkuptuar nga ligji. Megjithatë, 
përmendja në mënyrë eksplicite do të 
krijonte patjetër një panoramë më të qartë 
të dëmit të shkaktuar, si pasojë e ushtrimit të 
diskriminimit dhe të rëndesës së tij. Kjo do të 
shërbente në mënyrë të veçantë për shembull, 
në një kërkesë me objekt dëmshpërblimi, në 

një proces gjyqësor. Gratë me aftësi të kufizuara 
mund të jenë subjekte të diskriminimit të 
shumëfishtë, minimalisht, në bazë të gjinisë 
dhe aftësisë së kufizuar.

Vendimi i Këshillit të Ministrave Nr. 505, datë 
13.07.2011 “Për miratimin e standardeve 
të shërbimeve të perkujdesit shoqëror për 
viktimat e dhunës në familje, në qendrat 
rezidenciale, publike dhe jo publike”

Në këtë vendim, referuar standardeve, nuk 
gjejmë të shprehur aspekte që rregullojnë 
akomodimin dhe trajtimin e grave me 
aftësi të kufizuara në veçanti. Parimi i 
mosdiskriminimit përfshin dhe aftësinë e 
kufizuar. Ndërsa në udhëzimin Nr. 13, datë 
17.12.2012, “Për zbatimin e standardeve 
të shërbimeve të perkujdesit shoqëror për 
viktimat e dhunës në familje, në qendrat 
rezidenciale, publike dhe jo publike”, e gjejmë 
të shprehur më drejtëpërdrejtë këtë parim 
në pikën 8.4, “Nëse në qendër akomodohen 
përfituese me aftësi të kufizuara, mjediset e 
qendrës duhet të aksesohen edhe nga këto 
përfituese“.

Ndërsa në anekset bashkëngjitur udhëzimit, 
të cilat theksojmë janë vetëm orientuese36,  në 
formularët/anekset përmbledhse të ofruesit 
të shërbimeve, në kriteret e vlerësimit për 
pranim, duhet të merren parasysh edhe aftësitë 
e kufizuara fizike dhe mendore. 

Ka disa përpjekje pozitive për të përfshirë 
aspekte të caktuara që i përkasin grave me 
aftësi të kufizuara ose fëmijëve. Për shembull,  
në seksionin e ankesave shohim që subjektet që 
kanë të drejtë për të bërë ankime zyrtare, të cilët 
përfitojnë nga shërbimet e qendrës/strehëzës,  
janë dhe personat me aftësi të kufizuara, të cilëve,  
sipas standarteve, duhet t’u sigurohet përshtatje 
e arsyeshme. Kjo është shprehur vetëm sa i 
takon ankesave, kur në fakt, mësëpari duhet të 
36. Standartet e shërbimeve të perkujdesit shoqëror për viktimat e dhunës në familje, në 
qendrat rezidenciale, publike dhe jo publike”. Ky botim është mbështetur nga Programi 
i Kombeve të Bashkuara për Zhvillimin (UNDP) me fonde të Qeverisë Suedeze, Tiranë 
2013. http://www.sherbimisocial.gov.al/wp-content/uploads/2014/03/standarde-per-
dhunen.pdf

Ka disa përpjekje 
pozitive për të përfshirë 
aspekte të caktuara 
që i përkasin grave me 
aftësi të kufizuara ose 
fëmijëve. Për shembull,  
në seksionin e ankesave 
shohim që subjektet 
që kanë të drejtë për 
të bërë ankime zyrtare, 
të cilët përfitojnë nga 
shërbimet e qendrës/
strehëzës,  janë dhe 
personat me aftësi të 
kufizuara, të cilëve,  
sipas standarteve, duhet 
t’u sigurohet përshtatje e 
arsyeshme

aplikohet përsa i përket shërbimeve direkte që 
ofrohen në qendër dhe jo ankesave.

Duke vazhduar më tej, në përmbledhjen mbi 
gjendjen shëndetësore, rezulton që vlerësimi, 
pavarësisht parimit të mosdiskriminimit 
orientohet më tepër drejt diagnozës së personit 
me aftësi të kufizuara. Ka disa klasifikime të 
rëndesës së aftësisë së kufizuar. Sipas këtyre 
klasifikimeve, gratë me nevoja më komplekse 
mund të transferohen në qendra të tjera, duke 
vazhduar të mbeten të përjashtuara. Duhet 
theksuar, që në bazë të këtyre kritereve, gratë 
me aftësi të kufizuara mund të përfitojnë nga 
këto shërbime vetëm në rastet kur janë të afta 
të kujdesen për veten e tyre, çka bie ndesh me 
parimin e mosdiskriminimit dhe sigurimin e 
përshtatjes së arsyeshme.

Urdhra të miratuar nga Ministria e 
Shëndetësisë në zbatim të Ligjit “Për masat 
mbi dhunën në familje”37

Vëmë re, që në dokumenta kaq thelbësorë 
në raportimin e dhunës në familje, nuk 
përfshihen mjete apo mënyra të veçanta për 
identifikimin e dhunës ndaj grave me aftësi 
të kufizuara, e sidomos këtu duke iu referuar 
grave me aftësi të kufizuara intelektuale ose ato 
me probleme të shëndetit mendor. Raportimi 
i rasteve nga ana e personelit mjekësor mbetet 
shumë i ulët. Në këto urdhra e formularë, 
duhen përfshirë pyetje për identifikimin e 
personave me aftësi të kufizuara dhe raportimi 
i rastit duhet të jetë më i shpejtë, duke pasur 
parasysh, pamundësinë për t’u mbrojtur e për 
të kuptuar apo për t’u shprehur.

37. Urdhri Nr.13, dt.23.01.2008 i Ministrit te Shëndetësisë “Për pajisjen e personave të 
dhunuar në marrëdhëniet familjare me raportin përkates; 
Urdhri Nr.14, dt.23.01.2008 i Ministrit të Shëndetësisë “Për evidentimin e rasteve të 
dhunës në marrëdhëniet familjare në regjistrin dhe kartelën individuale për rastet e 
dhunës në familje”
Urdhri Nr. 410, dt.12.07.2010 i Ministrit të Shëndetësisë “Për riorganizimin e shërbimit 
shëndetësor dhe psikosocial për personat e dhunuar në marrëdhëniet familjare të 
paraqitur në institucionet shëndetesore.
Formulari për depistimin rutinë te dhunës në familje nga personeli shëndetësor
Kartela individuale për viktimat që pranojnë abuzimin/dhunën
Raporti i posaçëm për pacientin që ka pësuar dhune.
http://www.shendetesia.gov.al/files/userfiles/Shendeti_Publik/pdf_moduli_dhunes.pdf

Kapitulli II.
Të dhënat për nivelin e dhunës ndaj grave
dhe vajzave me aftësi të kufizuara 

Në këtë seksion të studimit, do të trajtohen 
rezultatet e përftuara nga intervistat dhe fokus 
grupet e realizuara, të cilat japin informacion 
mbi statistikat e mbledhura  si nga institucionet 
në nivel qëndror, institucionet në nivel vendor, 
pjesë të mekanizmit të referimit dhe trajtimit 
të rasteve të dhunës në familje, por edhe nga 
organizatat dhe qendrat e shërbimeve për gratë 
e dhunuara, qendrat e ofrimit të asistencës 
ligjore për viktimat si edhe organizatat e fushës 
së aftësisë së kufizuar.

Ky seksion hedh dritë mbi numrin e rasteve të 
dhunës ndaj grave e vajzave me aftësi të kufizuara, 
të cilat janë identifikuar dhe trajtuar nga 
institucionet dhe organizatat pjesëmarrëse. Për 
rrjedhojë, lexuesi do të marrë informacion mbi: 
(a) tipologjitë e dhunës së ushtruar ndaj grave 
e vajzave me aftësi të kufizuara; (b) kategoritë e 
aftësisë së kufizuar mbi të cilat ushtrohet dhunë 
më së shumti; (c) dhunuesit. 

Po këtu, janë përmbledhur faktorët, të cilët 
sipas pjesëmarrësve, e bëjnë dhunën ndaj grave 
dhe vajzave me aftësi të kufizuara një fenomen 
të fshehur, të paidentifikuar dhe të paeksploruar.

Në përputhje me nenin 31 të KDPAK38, 

38.  Konventa për të Drejtat e Personave me Aftësi të Kufizuara, Neni 31: Statistikat dhe grumbullimi 
i të dhënave  1.Shtetet Palë marrin përsipër të mbledhin informacionin e duhur, duke përfshirë të 
dhëna statistikore dhe kërkimore, për të bërë të mundur që këto Shtetet të hartojnë dhe zbatojnë 
politika që do i japin efekt kësaj Konvente. Procesi i mbledhjes dhe ruajtjes së këtij informacioni 
duhet: (a) Të jetë në përputhje me masat mbrojtëse ligjore, duke përfshirë ligjin për mbrojtjen e të 
dhënave, për të siguruar konfidencialitetin dhe respektin për jetën private të personit me aftësi të 
kufizuar; (b) Të jetë në përputhje me normat ndërkombëtare të pranuara për mbrojtjen e të drejtave 
të njeriut dhe liritë themelore, si edhe parimet etike për mbledhjen dhe përdorimin e statistikave. 2. 
Informacioni i mbledhur sipas këtij neni do të disagregohet/ndahet sipas rastit dhe do të përdoret 
për tu ardhur në ndihmë Shteteve Palë në këtë Konventë në vlerësimin e zbatimit të detyrimeve 
të tyre, si edhe do të identifikojë dhe adresojë barrierat me të cilat përballen personat me aftësi të 
kufizuar gjatë ushtrimit të së drejtave të tyre. 3. Shtetet Palë marrin përgjegjësinë për shpërndarjen 
e këtyre statistikave dhe sigurojnë që ato të jenë të aksesueshme për personat me aftësi të kufizuar 
dhe për të tjerët. (Neni 31 dhe Rekomandimi 18 nuk konfirmojne shprehimisht cfare thuhet me lart)

Rekomandimit 18-të39 CEDAW, dhe neni 
17 të Ligjit Nr. 93/2014 “Për Përfshirjen dhe 
Aksesueshmërinë e PAK“, rekomandohet të 
mblidhet informacion, përfshirë statistika si 
edhe të dhëna në lidhje me të gjitha format e 
dhunës, me të cilat ndeshen vajzat dhe gratë 
me aftësi të kufizuara, bazuar në treguesit 
moshorë, kategorinë e aftësisë së kufizuar etj. 
Në të njëjtën kohë, rekomandimet orientojnë 
që gratë dhe vajzat me aftësi të kufizuara 
duhet të jenë pjesë e studimeve të kryera mbi 
fenomenin e dhunës ndaj grave në tërësi.

Pavarësisht faktit se institucionet përgjegjëse 
qëndrore dhe vendore, pjesëmarrëse në këtë 
studim, nuk treguan të kenë regjistruar të 
dhëna për dhunën ndaj grave e vajzave me 
aftësi të kufizuara, gjatë procesit të intervistave 
u identifikuan 55 raste të dhunës ndaj grave e 
vajzave me aftësi të kufizuara, të cilat nuk ishin 
raportuar zyrtarisht. Më së shumti, rastet u 
rrëfyen nga stafi i qendrave të shërbimeve për 
gratë, viktima të dhunës (n=33, 60%). Një e 
pesta e rasteve u referua nga stafet e bashkive dhe 
të Zyrave Rajonale të Shërbimit Social Shtetëror 
(n=11, 20%) dhe 12.7% e tyre (n=7) u referuan 
nga organizata që operojnë në fushën e aftësisë 
së kufizuar. Tabela 4, tregon për numrin e ulët të 
rasteve të identifikuara nga institucionet dhe nga 
organizatat përfshira në studim.

39.  Rekomandimi i përgjithshëm Numër 18: Gratë me aftësi të kufizuara, 1991 
rekomandon që Shtetet palë të japin informacion për gratë me aftësi të kufizuara në 
mënyrë periodike në raportet që paraqesin, mbi masat që do të marrin në lidhje me 
situatën e tyre të veçantë, duke përfshirë masa të veçanta për të siguruar që ata të kenë 
akses të barabartë në arsim dhe punësim, shërbime shëndetësore dhe sociale, dhe për të 
siguruar që ata mund të marrin pjesë në të gjitha fushat e jetës shoqërore dhe kulturore.

Më në detaje, situata në lidhje me mbajtjen e 
statistikave dhe përpunimin e të dhënave  nga 
institucione të ndryshme të nivelit qendror e 
vendor, paraqitet si në vijim:

a) Institucione të Shërbimeve Sociale në nivel 
qendror e vendor

Nga intervistat e realizuara me punonjëset 
e Sektorit të Barazisë Gjinore në Drejtorinë 
e Përfshirjes Sociale dhe Barazisë Gjinore, si 
pjesë e Drejtorisë së Përgjithshme të Politikave 
Sociale,  rezultoi se Ministria e Mirëqënies 
Sociale dhe Rinisë nuk kishte statistika të 
veçanta për grate dhe vajzat e dhunuara 
me aftësi të kufizuara. Të dhënat në lidhje 
me dhunën, ky institucion i siguronte nga 
INSTAT, Policia e Shtetit dhe Ministria e 
Shëndetësisë, të cilët nuk raportonin të dhëna 
të veçanta për dhunën ndaj këtij grupimi 
specifik. Për rrjedhojë, në raportet qeveritare të 
përgatitura, nuk rezultuan të jenë të përfshira 
informacione të ilustruara me statistika të 
detajuara, të kërkuara në zbatim të CEDAW 
mbi dhunën ndaj grave e vajzave me aftësi të 
kufizuara.

U referua nga ky institucion, si arritje, sistemi 
elektronik i raportimit të rasteve të dhunës 
të trajtuara në mënyrë multi-disiplinare nga 
anëtarët e mekanizmit të referimit në nivel 
vendor. Ky sistem kishte nisur funksionimin 
online në muajin korrik të vitit 2014, por 
ende nuk është shtrirë në të gjithë territorin, 

dhe prej tij ende nuk mund të përftohet një 
statistikë kombëtare. Ky sistem, ka parametra 
statistikorë për identifikimin e grave e vajzave 
me aftësi të kufizuara, si të atyre që i përkasin 
skemave të ndihmës sociale, ashtu edhe të 
atyre që janë pjesë e sistemit të sigurimeve 
shoqërore. Vënia në funksionim të plotë e 
këtij sistemi (pas përfundimit të procesit 
të reformës territoriale dhe decentralizimit 
të plotë të pushtetit vendor) do të sigurojë 
edhe mundësinë e mbledhjes së të dhënave të 
rregullta, të paktën sa i takon numrit të grave 
dhe vajzave më aftësi të kufizuara që janë 
viktima/të mbjetuara të dhunës në familje 
dhe e denoncojnë rastin e tyre, e trajtohen 
në mënyrë multi-disiplinare nga anëtarët e 
Mekanizmit të Referimit. 

Njësitë e Pushtetit Vendor 
Institucionet vendore anëtare të Mekanizmit 

të Referimit dhe trajtimit të rasteve të dhunës 
në marrëdhëniet familjare, në nivel bashkie 
si edhe zyrat rajonale të shërbimeve sociale, 
janë institucione të cilat vijojnë punën me 
qëllim parandalimin e dhunës, mbështetjen 
dhe integrimin e viktimave të dhunës. Jo në 
të gjitha institucionet e intervistuara, gjetëm 
të rregjistruara të dhëna të veçanta për gra dhe 
vajza me aftësi të kufizuara të dhunuara, të 
trajtuara në to. 6 raste dhune të zyrtarizuara40 
dhe 5 raste të tjera të pazyrtarizuara (pra të 
parregjistruara) të dhunës ndaj grave e vajzave 

40.  Nuk figuronin statistikisht në bazën e të dhënave si gra me aftësi të kufizuara

Tabela 4. Numri i rasteve të dhunës të identifikuara  nga institucionet e përfshira në studim

Qendra shërbimesh për gratë     Bashki Zyra Rajonale të Shërbimit Social          Organizata të aftësisë së kufizuar   Policia    Gjykata

me aftësi të kufizuara, u cituan të evidentuara 
nga përfaqësuesit e këtyre institucioneve. 
Në një prej institucioneve, kishte të dhëna 
të raportuara zyrtarisht për gra të dhunuara 
me aftësi të kufizuara, të dhëna këto edhe të 
hedhura në databazën e re të krijuar41. Dy prej 
institucioneve raportuan për raste dhune të 
njohura në komunitet, por të padenoncuara, 
ndërkohë që një prej specialistëve në këto 
institucione raportoi për raste të grave me 
aftësi të kufizuara, të cilat mundoheshin ta 
mbanin të fshehtë aftësinë e tyre të kufizuar 
gjatë intervistës së vlerësimit me punonjësin 
social.

“Statistikat mungojnë për gratë e vajzat me aftësi 
të kufizuara. Nuk ka raste të raportuara zyrtarisht, 
pavarësisht se i identifikojmë vetë gjatë intervistës 
që ato janë gra me aftësi të kufizuara. Kam trajtuar 
2 raste personalisht, të grave me aftësi të kufizuara 
mendore të lehta, të cilat u munduan ta  fshehin 
aftësinë e tyre të kufizuar.” 

b) Institucionet Shëndetësore
Ministria e Shëndetësisë, raportoi se mbledh 

të dhënat për rastet e dhunës të identifikuara 
nga qendrat e kujdesit shëndetësor parësor. Në 
dokumentacionin e plotësuar nga këto qendra, 
nuk kishte specifikime të posaçme për dhunën 
ndaj grave e vajzave me aftësi të kufizuara. Gjatë 
vitit 2014, Drejtoritë Rajonale të Shëndetit 
Publik kishin raportuar 440 raste dhune dhe 
gjatë vitit 2015, 33 raste. Asnjë prej këtyre 
rasteve nuk u identifikua të ketë qenë grua apo 
vajzë me aftësi të kufizuara, çfarë nxjerr në pah 
mungesën e detajimit të të dhënave sipas aftësisë 
së kufizuar.

Asnjë nga Drejtoritë e Shëndetit Publik, të 
kontaktuara, nuk kishte të dhëna të rregjistruara 
për raste të dhunës ndaj grave e vajzave me 
aftësi të kufizuara, të identifikuara nga mjeku 
i familjes apo qendrat e kujdesit shëndetësor 
parësor. Pjesëmarrësit nga institucionet 
shëndetësore listuan disa arsye të mungesës 
41.  Bashkia Korçë dhe Drejtoria Rajonale e Shërbimeve Sociale, Korçë

së identifikimit të grave e vajzave me aftësi të 
kufizuara, viktima të dhunës. Tre nga këto arësye 
pikërisht: (a) konsensusi që zakonisht mjekët 
bëjnë me viktimën e dhunës për ta fshehur 
dhunën e ushtruar; (b) ngarkesa administrative 
për mjekët dhe formularët shumë të gjatë që 
duhet të plotësojnë për çdo rast; dhe (c) frika e 
të qenit të pambrojtur nga dhunuesi, shpjegojnë 
mungesën e të dhënave apo me numrin shumë 
të vogël të të dhënave për rastet e dhunës ndaj 
grave dhe vajzave në përgjithësi, të rregjistruara 
si të evidentuara nga mjekët e familjes. Ndërsa, 
një tjetër faktor, që ndikonte në mosmbajtjen 
dhe mosraportimin e  të dhënave për gratë dhe 
vajzat me aftësi të kufizuara të dhunuara, ishte 
edhe mungesa e opsioneve për këtë grupim 
në formularët dhe protokollet e Ministrisë së 
Shëndetësisë, në zbatim të Ligjit Nr. 9669 “Për 
masa ndaj dhunës në marrëdhëniet familjare” 
datë 18.02.2006 (i ndryshuar). 

c) Institucione të Policisë
Nga Drejtoria e Përgjithshme e Policisë së 

Shtetit, raportohen shifra të grave të dëmtuara 
nga dhuna dhe krime të tjera në familje. 3,090 
gra ishin viktima të dhunës në vitin 2014 dhe 
2,204 gra ishin viktima të dhunës përgjatë 
vitit 201542. Për 2,422 prej tyre, në vitin 
2014, ishin ngritur kërkesë padi për urdhër 
mbrojtjeje dhe, po ashtu, 1,638 gra ishin 
pajisur me urdhër mbrojtjeje  gjatë vitit 2015. 
Të dhënat mblidheshin sipas një Urdhëri të 
Drejtorisë së Policisë së Shtetit43 në të cilin nuk 
citohej se duhet të mbahen statistika të veçanta 
për viktimat e dhunës me aftësi të kufizuara. Për 
rrjedhojë, asnjë statistikë për gratë dhe vajzat me 
aftësi të kufizuara, të dhunuara, nuk u ofrua nga 
ky institucion.

Nga Drejtoritë Rajonale të Policisë së rretheve 
ku u zhvillua studimi, nuk u raportua asnjë 
rast denoncimi nga gra apo vajza me aftësi të 
kufizuara, të dhunuara, gjatë dy viteve të fundit. 

42.  Të dhëna të marra nga Drejtoria e Përgjithshme e Policisë së Shtetit, Shtator 2015.
43.  Urdhër, nr.1531, datë 24.10.2015 “Për hartimin e statistikave të kriminalitetit.”

Në asnjë nga këto institucione, nuk kishte një 
zë të vecantë në statistika për denoncime të 
ardhura nga kjo kategori. Ky u cilësua të jetë një 
faktor që ndikon në mungesën e statistikave, pasi 
denoncimet që mund të bëheshin nga gra e vajza 
me aftësi të kufizuara, humbisnin në morinë e 
denoncimeve të shumta të bëra nga gra e vajza 
të dhunuara. Punonjësit e policisë pranuan se ka 
dhunë ndaj kësaj kategorie, por gratë e vajzat me 
aftësi të kufizuara e kanë të vështirë ose thuajse 
të pamundur të arrijnë deri në dyert e policisë, 
pasi barrierat që i pengojnë janë të panumërta. 
Pavarësisht mungesës së statistikave zyrtare, 
pjesëmarrësit nga këto institucione raportuan 
se kanë dijeni gjatë vitit të fundit  për 3 raste 
të grave me aftësi të kufizuara të dhunuara, të 
cilat nuk kanë pranuar të denoncojnë dhunën e 
ushtruar ndaj tyre.

d) Institucione të Gjyqësorit
Institucionet e gjyqësorit, nga të gjitha qytetet 

pjesëmarrëse, regjistrojnë në mënyrë të veçantë 
rastet e paraqitura për divorc, të cilat kanë si 
shkak dhunën e ushtruar ndaj grave e vajzave. 
Rastet e regjistruara, ishin kryesisht ato me 
urdhër të menjëhershshëm mbrojtjeje apo me 
urdhër mbrojtjeje. Asnjë nga paditë e ngritura 
në dy vitet e fundit, nuk u raportua të jetë 
ngritur nga ndonjë grua me aftësi të kufizuara, 
për shkaqe të lidhura me dhunën. Megjithatë, 
jo zyrtarisht, një nga pjesëmarrësit e këtyre 
institucioneve raportoi për një rast dhune 
ndaj një gruaje me aftësi të kufizuara.

e) Organizata të fushës së aftësisë së kufizuar
Organizatat që punojnë në fushën e aftësisë 

së kufizuar, nuk raportuan të jenë duke zbatuar 
projekte specifike, të lidhura me trajtimin 
e dhunës ndaj grave e vajzave me aftësi të 
kufizuara. Megjithatë, nga komunikimi me 
këtë komunitet dhe përmes programeve që 
ato zbatojnë, ato raportuan për 7 raste të 
identifikuara të grave të dhunuara me aftësi 

të kufizuara, 5 prej të cilave keqtrajtoheshin 
nga familjarët dhe vetëm 2 nga bashkëshortët. 
Gratë me aftësi të kufizuara ishin kryesisht të 
paarsimuara dhe vetëm njëra me arsim fillor. 3 
prej tyre ishin me aftësi të kufizuara fizike dhe 
4 gra me aftësi të kufizuara mendore.

f) Shërbimet për gratë e vajzat, viktima të dhunës
Numri i grave, që kishin marrë shërbime në 

qendrat e trajtimit të grave, viktima të dhunës 
në familje e trafikimit, dhe që morën pjesë 
në këtë studim, ishte 649 për vitin 2014 dhe 
gjysmën e dytë të vitit 2015. Nga ky total, 
vetëm 5% e numrit të klientëve (n=33), ishin 
gra me aftësi të kufizuara, viktima edhe këto 
të dhunës dhe trafikimit. Qendrat që ofronin 
shërbime për gratë, raportuan të kenë statistika të 
veçanta për gratë e vajzat me aftësi të kufizuara, 
të cilat kanë marrë shërbime në to. 

Pak më shumë se një e treta e grave me aftësi 
të kufizuara, të trajtuara në shërbimet për të 
gjitha gratë e dhunuara, ishin me aftësi të 
kufizuar intelektuale (39%, n=13). Siç tregon 
edhe tabela 5, gratë me aftësi të kufizuara 
intelektuale dhe me probleme të shëndetit 
mendor, përbënin numrin më të madh të 
grave me aftësi të kufizuara, që kishin marrë 
shërbime nga qendrat që ofrojnë shërbime për 
të gjitha gratë (69,7%, n=23).

Tabela 5. Gra me aftësi të kufizuara, të dhunuara, 

që kanë marrë shërbime në qendrat e shërbimit për 

gratë dhe vajzat, sipas llojit të aftësisë së kufizuar.

Gratë e vajzat me aftësi të kufizuara, të 
cilat morën pjesë në grupet e fokusuara, 
konfirmuan me thëniet e tyre se gratë me 
aftësi të kufizuara me dëmtime në sferën 
intelektuale janë më shumë të rrezikuara për 

Kategoria e aftësisë së kufizuar % Numri

Aftësi e kufizuar mendore 39% 13

Probleme të shëndetit mendor 30.7% 10

Aftësi e kufizuar fizike 27.3% 9

Aftësi e kufizuar në komunikim 3% 1

të qenë të dhunuara në krahasim me gratë e 
tjera, të cilat kanë dëmtime fizike, të shikimit 
apo të të folurit.  Ato pohuan që gratë e vajzat 
nga kjo kategori janë më të rrezikuara edhe 
për faktin se u mungon plotësisht edukimi 
seksual dhe nuk janë në gjendje të bëjnë 
dallimin e sjelljeve seksuale abuzive. Ato 
janë një grupim vulnerabël ndaj dhunës, pasi 
jetojnë në varfëri dhe janë plotësisht të varura 
nga të afërmit, të cilët ka raste që i abuzojnë 
dhe shfrytëzojnë edhe për qëllime ekonomike 
apo trafikimi. Por jo më pak të ekspozuara 
ndaj dhunës janë dhe gratë e tjera me aftësi të 
kufizuara, të cilave aftësia e kufizuar (fizike, në 
të folur, në shikim) u kufizon mbrojtjen fizike 
dhe emocionale. Barrierat në komunikim i 
pengojnë për të raportuar dhunën, mungesa 
e shikimit i pengon për të identifikuar 
dhunuesin, por bëhet shkak edhe për të mos 
lëvizur/apo për të mos u orientuar me qëllim 
largimin e menjëhershëm nga një situatë 
dhune, mungesa e aksesit fizik në institucione 
dhe qendra i privon nga e drejta për të marrë 
shërbimet e nevojshme. Këto vështirësi, 
ilustrohen në vijim nga thëniet e vetë grave 
dhe vajzave me  aftësi të kufizuara, të cilat u 
përfshinë në grupet e fokusuara.

“…..personat me aftësi të kufizuara mendore 
e kanë më të vështirë, janë më të varuar nga të 
tjerët….”

“…..nëse shkalla e aftësisë së kufizuar është 
e rëndë je i detyruar të varesh nga dikush, dhe 
kujdestari apo i afërmi rezulton të jetë edhe 
dhunues…..”

“…..të sëmurëve mendorë iu japin më shumë 
ilaçe që të flenë më shumë, dhe kjo është një lloj 
dhune….”

“…..mendoj që personat me aftësi të kufizuara 
mendore dhe ata që nuk dëgjojnë janë më të 
dhunuar….”

II.1. Tipologjia e dhunës 

Rastet e sjella për këtë studim nga ofruesit 
e shërbimeve, treguan se gratë dhe vajzat me 
aftësi të kufizuara janë viktima të të njëjtave 
forma të dhunës ashtu si edhe gratë pa aftësi 
të kufizuara, por edhe të formave të dhunës 
të lidhura me aftësinë e kufizuar të tyre. Më 
shumë se gjysma e grave dhe vajzave me 
aftësi të kufizuara (nga totali prej 33 rastesh 
të paraqitura mësipër në tabelën 5), kishin 
përjetuar dhunën fizike (58%, n=19). Ajo që 
vihet re nga rastet e sjella, është se një pjesë e 
tyre kanë përjetuar dhunë fizike që lidhet me 
aftësinë e tyre të kufizuar. Ndalimi i mjekimit, 
izolimi në shtëpi pasi karrigia me rrota 
ishte shkatërruar apo lidhja me litar brenda 
shtëpisë për arsye të mungesës së shërbimeve 
mbështetëse, janë lloje specifike të dhunës 
fizike, të ushtruara ndaj grave e vajzave me 
aftësi të kufizuara, të sjella për këtë studim nga 
pjesëmarrësit.

9% e grave me aftësi të kufizuara, të 
trajtuara në qendra (n=3), kishin përjetuar 
dhunë emocionale.  Edhe në këtë rast, 
dhuna emocionale ishte e lidhur me aftësinë 
e kufizuar. Kërcënimi për braktisje nga 
familjarët e një gruaje në karrige me rrota, 
apo kontrolli i çdo sjelljeje e çdo lëvizjeje dhe 
kërcënimi se do të dërgohej në institucion i 
një vajze me aftësi të kufizuara, ishin shembuj 
të sjellë të dhunës emocionale, të ushtruar në 
kontekstin e aftësisë së kufizuar.

Rezultatet e studimit treguan se edhe gratë 
e vajzat me aftësi të kufizuara nuk i kanë 
shpëtuar trafikimit të qënieve njerëzore. 
Tre nga rastet e referuara (9%) rezultuan të 
jenë gra të trafikuara me aftësi të kufizuara 
intelektuale të moderuara dhe me probleme të 
shëndetit mendor.

Ashtu siç edhe shihet nga Tabela 6, dhuna 
ekonomike është e pranishme në jetën e grave 
e vajzave me aftësi të kufizuara. Është fakt 
që në Shqipëri pagesat e aftësisë së kufizuar 

Rezultatet e studimit 
treguan se edhe gratë 

e vajzat me aftësi të 
kufizuara nuk i kanë 

shpëtuar trafikimit të 
qënieve njerëzore. Tre 
nga rastet e referuara 

(9%) rezultuan të jenë gra 
të trafikuara me aftësi 

të kufizuara intelektuale 
të moderuara dhe me 
probleme të shëndetit 

mendor.

Infografik 4: Format e Dhunës

administrohen nga familjarët e personave me 
aftësi të kufizuara, por pavarësisht këtij fakti, 
studimi hodhi dritë mbi raste kur grave e vajzave 
me aftësi të kufizuara u ishte mohuar pasuria e 
trashëguar dhe ishin dërguar në institucione apo 
ishin lënë rrugëve në mëshirë të fatit (2 raste).

Pak më shumë se një e dhjeta e rasteve të 
raportuara nga qendrat e shërbimeve, rezultuan 
të ishin gra të abuzuara nga partnerët e familjarët 
në drejtim të ushtrimit të prostitucionit dhe 
nxitjes për të lypur (12%, n=4). 

Dy nga rastet e raportuara ishin raste dhune 
seksuale të vajzave me aftësi të kufizuara, 
pavarësisht se në kontekstin e aftësisë së kufizuar 
familjarët nuk kishin besuar në denoncimin 
e gruas me aftësi të kufizuara mendore për 
dhunuesin dhe për rrjedhojë, çështja nuk kishte 
vazhduar më tej.

Të dhënat e mësipërme plotësohen në vijim 
edhe nga të dhënat e marra nga vetë 35 gratë me 
aftësi të kufizuara, të përfshira në studim përmes 
organizimit të grupeve të fokusuara. Në rrëfimet 
e tyre, pothuajse të gjitha gratë konfirmuan 
se dhuna psikologjike është një nga format 
e dhunës që ato e përjetojnë rëndom. Ato 
evidentuan se një ndër faktorët kryesorë 
që shkaktojnë dhunën psikologjike janë 
paragjykimet që familjarët dhe shoqëria kanë 
për to. Gratë dhe vajzat me aftësi të kufizuara 
ndihen dhe janë dyfish të paragjykuara nga 
familja dhe shoqëria. Për shkak të të qenit 
grua, por edhe me aftësi të kufizuar, ato në të 
shumtën e rasteve nuk gëzojnë të drejtën për 
t‘u arsimuar, punësuar, krijuar familje, lindur 
fëmijë dhe për t‘u përfshirë në komunitet. 
Pjesëmarrëset në grupet e fokusuara theksuan 
se familja është barriera e parë që ato ndeshin për 
të jetuar të pavarura. Familjarët dhe të afërmit, të 
cilët kanë përgjegjësinë kryesore për mirëqenien 
e tyre, si në aspektin moral por shpeshherë edhe 
në rolin e kujdestarit, janë të parët që i pengojnë 
të përfshihen në jetën aktive. Pikërisht familjarët, 
nën rolin e “ mbrojtësit” për  të afërmet e tyre 
me aftësi të kufizuara, nga etiketimet, talljet apo 
përbuzjet, me të cilat këto mund të përballen në 

mjedisin jashtë familjes, shpeshherë refuzojnë që 
ato të përfshihen në shoqëri. Një “mbrojtje” e tillë 
bën që gratë me aftësi të kufizuara të izolohen, të 
ndrydhin ndjenjat e tyre, dëshirat, endrrat dhe 
të kenë një vetëvlerësim të ulët. Në këtë mënyrë, 
atyre nuk u jepet shansi për të provuar aftësitë 
dhe për të dalë nga izolimi. Ato shprehen se në 
ambientin familjar ky lloj trajtimi “ mbrojtës ” 
bëhet shkak për të përjetuar dhunë psikologjike 
të vazhdueshme.  

“……më e shpeshtë është dhuna emocionale-
psikologjike. Familja të bën të ndiesh nevojën e tyre 
për të të ndihmuar. Për faktin që je me aftësi të 
kufizuar, shpesh na thonë ke vëllain, motrën ku të 
mbështetesh. Nuk të lënë të krijosh personalitetin 
tënd, por të shtrëngojnë të jesh e varur nga të 
tjerët. Për femrën që kur është në embrion krijohet 
stereotipi që duhet të mbrohet, aq më tepër kur 
është me aftësi të kufizuar. Ne që e kemi të lindur 
aftësinë e kufizuar e kemi të brendësuar që vëllai, 
motra do të kujdesen për ne. Kjo mund të quhet 
një dhunë në familje dhe pse për të na mbrojtur, 
në emër të mbrojtjes. Familja duhet të të bëjë të 
fortë, të të përgatisë që të jetosh vetë, të përballosh 
vetë gjithçka….”

Gratë me aftësi të kufizuara treguan se 
në komunitetin ku jetojnë dhe punojnë, 
shpeshherë ndihen të fyera, të prekura 
emocionalisht, të neglizhuara nga mënyra se si 
të tjerët i trajtojnë dhe shprehen për to. 

“….mendoj që ekziston dhuna psikologjike e 
përhershme, dhe që është më e pranishme sesa 
llojet e tjera të dhunës. Lidhet me shumë faktorë, 
shoqëria nuk ka emancipim….”

“…ekziston edhe dhuna verbale. E hasim 
në familje, shkolla….. Ne e përjetojmë dhe e 
ndjejmë dyfish dhunën….”

“….unë mendoj se ka shumë dhunë jashtë 
familjes. Mamasë sime i thonë shpesh ”ju jeni të 
shëndetshëm, pse vajza juaj ka lindur kështu?”. 
Mendoj që jashtë, shoqëria të dhunon më 
shumë…”

Edhe në rastet kur aftësia e kufizuar që ato 
mbartin, nuk është e lidhur me zhvillimin e 
tyre mendor, shoqëria i sheh dhe trajton si 

individë me kufizime të plota, pra të paafta 
për t‘u përfshirë, kontribuar në jetën aktive 
apo për të realizuar rolin tyre gjinor.

“……unë jam e punësuar dhe në punën time, 
shpesh shoh që prindërit që sjellin fëmijët e tyre 
për këshillim, më shohin “shtrembër” e thonë: 
” pse, ajo do ta shërojë fëmijën tim?”. Mendoj që 
kjo ndodh për shkak të kulturës. Ka dhe nëna që 
më marrin shembull por, janë raste të rralla….”

Në vijim disa raste që tregojnë llojet e 
dhunës së ushtruar ndaj grave dhe vajzave me 
aftësi të kufizuara:

Rasti 1

I.L., është një vajzë me aftësi të kufizuara fizike, përdoruese 

e karriges me rrota, e cila shfrytëzohej nga të vëllezërit. 

Ajo rrinte rrugëve dhe ata  përdornin pagesën e aftësisë 

së kufizuar. Rasti u trajtua, vëllezërit u ndoqën penalisht. E 

motra e strehoi vajzën dhe mori kujdestarinë për të.

Rasti 2

K.M.,19 vjece, me aftësi të kufizuara intelektuale, 

fëmijë i një nëne me aftësi të kufizuara. Dhunohet 

seksualisht dhe lind një fëmijë. Familjarët nuk besojnë 

se i akuzuari prej saj është dhunuesi, për rrjedhojë gjyqi 

u mbyll. U trajtua për disa kohë në një qendër dhe tani 

është kthyer në familje.

Rasti 3

I.B., vajzë me aftësi të kufizuara mendore, dhunohej 

nga i vëllai fizikisht. Po ashtu, i vëllai menaxhonte edhe 

pagesën e saj të aftësisë së kufizuar. U trajtua në një 

qendër shërbimesh dhe u punua shumë me prindërit 

e me familjet. U mor vendimi që vajza sëbashku me 

prindërit të jetonin më vete dhe i vëllai të gjente 

mundësi alternative banimi.

Rasti 4

Vajza me aftësi të kufizuara fizike, banuese në një 

zonë rurale të vendit, dhunohej sistematikisht nga 

njerku si fizikisht ashtu edhe psikologjikisht. Gruaja 

kërkoi divorcin dhe u zhvendos në qytet, ku vajza ndoqi 

gjimnazin dhe mamaja u orientua në një kurs formimi 

profesional e më pas në punësim.

II.2. Dhunuesit kryesorë

Rastet e dhunës, të  sjella për këtë studim 
nga qendrat e shërbimeve, hodhën dritë mbi 
faktin se në rastin e grave e vajzave me aftësi të 
kufizuara, familjarët, përfshirë dhe ata që janë 
kujdestarët ligjorë, janë personat që kryesisht 
ushtrojnë dhunë më së shumti. Tabela 7 
tregon se gati gjysma e grave me aftësi të 
kufizuara dhunoheshin nga anëtarë të familjes 
(babai, nëna, njerka, vëllai, motra, gjyshja) 
(51%, n=17). Vetëm një e treta e grave (34%, 
n=11) dhunoheshin nga bashkëshortët apo 
partnerët.

4445

Tabela 7. Dhunuesit

Rezultatet e përftuara nga grupet e fokusuara, 
treguan se gratë me aftësi të kufizuara e gjejnë 
veten shpeshherë të neglizhuara apo në situata 
abuzive, sepse janë të varuara financiarisht 
apo fizikisht nga bashkëshortët, familjarët apo 
kujdestarët, të cilët janë ndër ata që ushtrojnë 
dhunë e abuzojnë me to. Jetesa në rrethana varësie 
prej të tjerëve, ua bën të vështirë shkëputjen nga 
mjedisi ku jetojnë dhe shton pengesat për të 
denoncuar dhunën apo për të kërkuar mbështetje 
në qendra të specializuara. “Pajtimi” që ato bëjnë 
me dhunën apo abuzimin që përjetojnë nga 
bashkëshortët apo familjarët, bëhet në shumë 
raste edhe për shkak të varësisë ekonomike që 
kanë prej tyre, për shpenzime të shtuara që 
u nevojiten për të mbuluar nevoja (pajisje, 
ilaçe, etj.),  që vijnë si pasojë e specifikave 
të llojit të aftësisë së kufizuar. Sipas tyre, të 
gjitha këto rrisin mundësitë e shfrytëzimit dhe 
abuzimit të vazhdueshëm si fizik, ashtu edhe 
psikologjik. 

44. Persona jashtë familjes
45. Persona jashtë familjes

Dhunuesit % Numri

Anëtarë të familjes 51%    17

Bashkëshortë44 34%    11

Trafikim45 9%     3

Dhunë seksuale 6%     2

“…..kam dëgjuar një rast në një fshat për 
një vajzë me aftësi të kufizuara që del nga 
shtëpia vetëm e bërtet në rrugë. Ajo dhunohet 
nga vëllezërit e saj, pasi, sipas tyre, ajo nuk 
duhet të dalë nga shtëpia. Mentaliteti shpesh 
i shtyn familjarët drejt dhunës ndaj grave me 
aftësi të kufizuara, për arsye se ato nuk duhet 
të dalin jashtë, t’i shohin të tjerët….”

Krahas familjarëve, gratë me aftësi të 
kufizuara që u përfshinë në grupet e fokusuara, 
pohuar të ishin ndier shpeshherë të dhunuara 
edhe nga ofrues të shërbimeve. Disa prej 
tyre evidentuan se kishin përjetuar dhunë në 
qendrat shëndetësore, ku nuk kishin marrë 
mjekimet e nevojshme, apo kanë pritur në 

radhë të zgjatuara për të bërë një injeksion.
“……kam qenë në urgjencë, më duhej të 

merrja mjekimin pasi e kam të rekomanduar 
sipas orareve dhe për mua është mjekim jetik 
për sëmundjen që kam….mjeku nuk ma 
bëri injeksionin, pasi me tha se kishim urdhër 
nga drejtoresha që sot nuk bëhen injeksione. E 
kam denoncuar por asgjë nuk u bë më pas…..”

“…..mjeku më ka dhënë për disa kohë 
mjekim të gabuar, më ka hequr vite jete dhe 
nuk mbajti përgjegjësi….e denoncova, por 
asgjë nuk ndodhi….”

Në vijim disa nga rastet e grave dhe 
vajzave me aftësi të kufizuara të dhunuara 
nga bashkëshortë apo familjarë:

Rasti 1

D, është 30 vjeç, me aftësi të kufizuara fizike. Njihet 

me një djalë dhe pret një fëmijë prej tij. Është e 

neglizhuar nga familja e saj dhe për 6 muaj me 

rradhë e mban të fshehur shtatzaninë e saj. Arsyeja 

ishte frika nga dhuna. Kur u pyet nëse këtë gjendje 

e dinte familja e saj, ajo u pergjigj se kishte frikë 

të tregonte, pasi vëllezërit dhe nëna e saj ushtronin 

dhunë dhe kishin turp që vajza e tyre paraplegjike 

të ishte shtatzënë. Vajza kërkon ndihmë në një 

qendër shërbimesh, stafi i së cilës takon familjarët. 

Pas negociatave, familja refuzoi ta pranojë vajzën. 

Qendra e shërbimeve negocioi me një qendër 

rezidenciale shërbimesh, e cila e strehoi vajzën deri 

në lindje. Po ashtu, u negociua edhe me babanë e 

fëmijës, i cili pranoi të bashkëjetojë me vajzën. Edhe 

pas lindjes së fëmijës, ata jetojnë së bashku.

Rasti 2

M. P., grua me probleme të shëndetit mendor, nënë 

e 7 fëmijëve, dhunohej barbarisht nga i shoqi, i cili 

vazhdimisht ishte në gjendje të dehur. Referimi u 

bë nga një organizatë komunitare, e cila punon në 

mbrojtje të grave e vajzave të komunitetit rom dhe 

egjiptian. Pas marrjes së informacionit,  gruaja u 

dërgua nga strukturat e policisë  tek mjeku ligjor dhe 

bashkëshorti kaloi në procedim penal nga prokuroria. 

Aktualisht dhunuesi ndodhet ende në burg, por 

shërbimet sociale konstatuan se gruaja ishte rikthyer 

me bashkëshortin dhe paratë e ndihmës ekonomike ia 

dërgonte atij në burg. 

Rasti 3

Një vajzë në moshën 15 vjeçare, me iniciale B.C, 

me aftësi të kufizuar mendore,  dhunohej nga nëna 

dhe vëllai i saj, duke e nxjerrë në rrugë për të lypur 

apo për të kryer marrëdhënie seksuale. Me ditë 

të tëra, vajza ikte nga shtëpia për t‘iu shmangur 

dhunës së ushtruar. Policia e gjeti vajzën në një 

ndërtesë të papërfunduar ku strehohej, kur atë e 

dëbonin nga shtëpia. Iu bënë të gjitha procedurat 

për urdhër mbrojtjeje ndaj nënës dhe vëllait. Në gjyq 

u përfaqësua nga punonjësit e shërbimeve sociale. 

Pas marrjes së urdhërit të mbrojtjes, u përmirësua 

deri diku jetesa e saj, por jo përfundimisht, pasi nëna 

e martoi me një djalë të moshës 32 vjecare. Mbas 

një periudhe prej një viti, vajza u kthye në shtëpi  

e dhunuar nga bashkëjetuesi. Në bashkëpunim 

me koordinatorin vendor për trajtimin e rasteve 

të dhunës në bashki, specialisten në mbrojtje të 

komuniteteve, specialisten e luftës kundër dhunës 

në famije pranë Drejtorisë së Policisë së qarkut, u 

bë denoncimi në komisariat dhe materialet i kaluan 

prokurorisë.

II.3. Shkaqet e numrit të ulët 
të denoncimeve të rasteve të 
dhunës, nga gratë e vajzat me 
aftësi të kufizuara

Të gjithë pjesëmarrësit në studim, përfaqësues 
të institucioneve, ofruesve të shërbimeve, dhe 
organizatave dhe gratë që morën pjesë në grupet 
e fokusuara, pothuajse në mënyrë unanime, 
ishin të mendimit se dhuna ndaj grave e 
vajzave me aftësi të kufizuara është e fshehur, 
e paidentifikur dhe e paraportuar, në një nivel 
shumë më të lartë sesa dhuna ndaj grave dhe 
vajzave pa aftësi të kufizuara.  Kjo, për shkak të 
një sërë faktorësh të lidhur më së pari me: (a) 
mungesën e informacionit për institucionet 
tek të cilat mund të drejtohen për të bërë 
denoncimin. Megjithëse, prej kohësh (gati 3-4 
vite më parë), pranë pesë (nga totali i gjashtë) 
bashkive,46 objekt i këtij studimi janë ngritur 
njësitë për mbrojtjen nga dhuna në familje (apo 
mekanizmat e referimit, siç njihen ndryshe), të 
intervistuarit shprehen se nuk kanë informacion 
për ekzistencën apo rolin e këtyre mekanizmave. 

“……kur gruaja është e mbyllur, e ka të vështirë 
të marrë informacion….”

“.......nuk kam informacion për mekanizmin që 
është ngritur pranë bashkisë. Përveç policisë, nuk 
e di se ku tjetër mund të drejtohem”

b) mungesën e besimit që institucionet mund 
t‘i marrin në mbrojtje e nuk do t‘i paragjykojnë. 

“……mendoj se edhe kur denoncon, nuk 
ka shërbim profesional. Një shoqja ime humbi 
telefonin, e denoncoi. Polici, në vend që ta 
ndihmojë, i thotë “ ti e verbër dhe me këtë lloj 
telefoni” …..”

“…..jo, dhuna nuk denoncohet, pasi ka 
punonjës të cilët, kur ne ankohemi,  përgjigjen 
shumë keq, nuk kanë etikë, nuk na besojnë, të 
ofendojnë……..thonë je e paaftë….”

46.  Në Shkodër mekanizmi i referimit është krijuar që prej vitit 2008, në Korçë dhe Kukës 
prej vitit 2010, në Elbasan prej vitit 2011, në Tiranë prej vitit 2012 ndërsa në Dibër ky 
mekanizëm ende nuk rezulton i ngritur. Në katër bashkitë e mësipërme, ky mekanizëm 
u krijua fillimisht në formën e reagimit të koordinuar të komunitetit kundër dhunës në 
familje, e më pas, me daljen e VKM nr 334/2011, janë kthyer në mekanizma referimi (pra 
marrëveshjet me institucionet janë ri-nënshkruar pas vitit 2011 në përputhje me VKM 
respektive).

“……në polici të tallin dhe të përgojojnë më 
pas…..”

(c) frikën nga veprimet, sjelljet e bashkëshortit 
apo familjarit dhunues, si pasojë e denoncimit të 
dhunës në polici. 

“…..një mikja ime me aftësi të kufizuara 
fizike banon në fshat dhe dhunohet fizikisht 
nga bashkëshorti i cili edhe ai është me aftësi të 
kufizuara fizike …..nuk e denoncoj dot më thotë, 
banoj në një familje me të afërmit e tij, nëse e bëj 
do të më tallin, dhunojnë…..edhe nëse  e denoncoj 
e di që nuk do të ndodhë asgjë, unë në darkë do të 
kthehem përsëri aty, nuk kam ku të shkoj…..”

“……edhe gratë që nuk kanë aftësi të kufizuara 
stepen, kanë frikë, i druhen asaj se çfarë mund t’i 
gjejë të nesërmen pas denoncimit, jo më ato me 
aftësi të kufizuara…..”

(d) mungesën e një strehe të sigurtë për veten 
dhe fëmijët, pasi ato të denocojnë dhunën.

“…..dhuna duhet denoncuar, por nuk ka 
shërbime që të të mbështesin pasi e denoncon….”

(e) mungesën e aftësisë për ta dalluar dhunën 
që ushtrohet ndaj tyre dhe më pas për ta 
denocuar. 

“ …..një grua me aftësi të kufizuara mendore 
as që është në gjëndje ta kuptojë se çfarë po i 
ndodh, e ka të vëshirë për ta kuptuar gjendjen në 
të cilën ndodhet dhe dhunën që i  ushtrohet, jo më 
ta denoncojë….”

“ ….shpeshherë, dhunën që ushtrohet ndaj tyre, 
gratë me aftësi të kufizuara e keqinterpretojnë…..u 
duket sikur bashkëshortit apo familjarëve u lejohet 
të sillen në atë mënyrë, sepse i shohin si mbështetjen 
e vetme që kanë…..”

(f) mungesën e  aksesit në institucione për 
arsye të infrastrukturës së papërshtatur.

“…..përveç një rampi tek bashkia që mund t’u 
shërbejë paraplegjikëve, asnjë institucion tjetër nuk 
është i përshtatur…..”

(g) paragjykimet nga opinioni
“……duke menduar që iu bëhemi barrë të tjerëve, 

e durojmë dhunën dhe nuk e denoncojmë…..”

Në vijim disa nga rastet e lidhura me 
denoncimin që gratë dhe vajzat me aftësi të 

Rasti 1

Një grua nga zonat rurale, me aftësi të kufizuar 

mendore, e moshës rreth 25 vjeç, dhunohej nga 

bashkëshorti. Ajo u drejtua në zyrat e shërbimeve 

sociale për të riaplikuar për pagesën e aftësisë 

së kufizuar. Ishte e dhunuar fizikisht, e nxirë e me 

plagë. Kishte një vajzë 2 vjeçe. Aty, gruaja shpërtheu 

në lot dhe kërkoi ndihmë që ta largonin nga 

dhunuesi, duke gjetur një zgjidhje. Ajo kishte frikë 

të denonconte. Stafi pritës, u lidh me specialisten 

e luftës kundër dhunës në familje, pranë Drejtorisë 

së Policisë, e cila mori masa që të mbikqyrej familja 

nga inspektori i policisë së zonës. Në momentin që 

dhuna u përsërit, u ndërhy për t’u shpëtuar gruaja 

dhe vajza e saj dy vjeçare. Aktualisht, nënë e bijë 

janë strehuar në një qendër pritëse për gratë, 

viktima të dhunës.  

Rasti 2

V.L., është një vajzë me aftësi të kufizuara fizike, e 

cila dhunohej prej dhjetë vitesh nga bashkëshorti. 

Nuk e denonconte për shkak të frikës, mentalitetit, 

opinionit. Pas dhjetë vitesh, gjeti kurajon ta 

denoncojë dhe, sot, dhunuesi është në burg.

Rasti 3

Një grua me probleme të shëndetit mendor, 

dhunohej nga i shoqi. Gruaja tentoi të vriste veten, 

por u shpëtua nga efektivët e policisë. Nuk donte 

të bënte denoncim, pasi nuk donte që i shoqi të 

burgosej. I dukej vetja barrë për bashkëshortin e për 

fëmijët. U rikthye në familje.

Rasti 4

D.S., është grua e dhunuar nga bashkëshorti. Ishte 

me aftësi të kufizuara mendore, por nuk e deklaroi 

atë. Stafi i qendrës e kuptoi gjatë intervistës dhe u 

mundua të jetë i kujdesshëm. Gruaja u ndihmua të 

përfundonte procedurat e divorcit dhe u orientua në 

shërbimet ditore lokale.

kufizuara i bëjnë dhunës që ushtrohet ndaj tyre:
Pjesëmarrësit në studim nga institucionet 

qendrore dhe vendore, përgjegjëse për 
parandalimin, trajtimin dhe rehabilitimin 
e rasteve që pësojnë dhunë, u pyetën mbi 
nivelin e ndërgjegjësimit të punonjësve të 
tyre, në drejtim të dhunës ndaj grave me 
aftësi të kufizuara. Rezultoi se, asnjë nga 
institucionet qendrore (n=3) dhe vendore 
(n=29) të intervistuara, nuk kishin njohuri 
dhe informacion të mjaftueshëm për të sjellë 
në vëmendje dhe për të trajtuar dhunën ndaj 
grave e vajzave me aftësi të kufizuara. Po ashtu, 
asnjë trajnim nuk ishte organizuar me stafin e 
këtyre institucioneve për dhunën ndaj grave e 
vajzave me aftësi të kufizuara.

 Pothuajse të gjitha fushatat e organizuara nga 
të gjitha këto institucione, me fokus dhunën 
ndaj grave, nuk kishin përfshirë specifikisht si 
pjesë të tyre dhunën ndaj grave e vajzave me 
aftësi të kufizuara. Përjashtim bënin vetëm 
fushatat e 16 Ditëve të Aktivizmit kundër 
Dhunës me Bazë Gjinore e Dhunës në Familje 

Kapitulli III.
Informimi, ndërgjegjësimi dhe kapacitetet e 
profesionistëve apo ofruesve të shërbimeve, për 
trajtimin e fenomenit të dhunës ndaj grave e vajzave 
me aftësi të kufizuara 

të dy viteve të fundit (2014 dhe 2015), të cilat 
tashmë organizohen në linjë me fushatën 
UNiTE të Kombeve të Bashkuara dhe në 
Shqipëri. Ato mbështeten nga Agjencitë e 
Kombeve të Bashkuara (UN Women, PNUD, 
UNFPA) dhe koordinohen nga MMSR. Duke 
filluar nga viti 2014, u prodhuan materiale 
në kuadër të kësaj fushate që specifikisht 
targetonin personat me aftësi të kufizuara, 
ndërkohë që në fushatën e këtij viti (2015), ky 
grup i synuar zuri një vend akoma më të madh 
në materialet specifike dhe larmishmërinë e 
tyre, (spot në TV dedikuar personave me AK, 
fotonovela, etj). Gjithashtu, fushata HeforShe 
e UN Women, e cila tashmë që prej një viti 
po organizohet edhe në Shqipëri, ka targetuar 
personat me aftësi të kufizuara si një prej 
grupeve të synuara për të marrë njohuri dhe 
për t’u përfshirë në veprime të ndryshme në 
kuadër të kësaj fushate (takime të ndryshme 
organizuar për këtë qëllim me mbështetjen 
edhe të organizatave që trajtojnë personat me 
aftësi të kufizuara). 

Në këtë kapitull të studimit, do të komentohen rezultatet e përftuara në lidhje me: (a) sa të informuara 
janë institucionet përgjegjëse për dhunën ndaj grave e vajzave me aftësi të kufizuara; (b) kapacitetet e tyre 
në identifikimin dhe trajtimin e dhunës ndaj grave e vajzave me aftësi të kufizuara; (c) informacionin dhe 
ndërgjegjësimin që kanë vetë gratë e vajzat me aftësi të kufizuara mbi fenomenin dhe mbi shërbimet.

Megjithatë, pavarësisht sa më sipër, MMSR 
raportoi se për gratë me aftësi të kufizuara 
nuk është ndërmarrë një ndërhyrje specifike 
e vazhdueshme dhe e mirëkoordinuar, ku 
përveç këtyre aktiviteteve si pjesë e fushatave 
të ndërgjegjësimit, të ketë edhe veprime të 
tjera të planifikuara në drejtim të informimit, 
ndërgjegjësimit dhe ndërtimit të kapaciteteve 
të punonjësve të institucioneve në nivel 
qendror e vendor për trajtimin e dhunës ndaj 
grave e vajzave me aftësi të kufizuara. U cilësua 
si e rëndësishme ndërmarrja e nismave për 
trajnime specifike të stafit të këtij institucioni 
për dhunën ndaj grave e vajzave me aftësi të 
kufizuara.

Policia e shtetit, si edhe të gjitha Drejtoritë 
Rajonale të saj, të intervistuara, pohuan se kanë  
qenë pjesë e shumë fushatave ndërgjegjësuese 
për dhunën në familje. Në mënyrë të 
vazhdueshme, janë marrë masa për rritjen e 
kapaciteteve të këtyre sektorëve në drejtim të 
njohjes e zbatimit të legjislacionit, trajtimit 
dinjitoz të viktimave, reagimit të koordinuar 
ndaj dhunës. Megjithatë, mungojnë trajnimet 
për parandalimin dhe trajtimin e rasteve 
të dhunës ndaj grave e vajzave me aftësi të 
kufizuara.  

“Në përgjithësi, mungon vëmendja në 
trajtimin specifik të rasteve të dhunës ndaj 
grave e vajzave me aftësi të kufizuara. Kjo është 
një kategori pasive dhe institucionet vetë nuk 
kanë kapacitetin t’i tërheqin e t’i identifikojnë 
vetë.“

Ministria e Shëndetësisë, ka organizuar ditë 
e fushata ndërgjegjësuese, në bashkëpunim 
me Institutin e Shëndetit Publik.  Po ashtu, 
janë trajnuar 4400 mjekë për identifikimin 
dhe trajtimin e rasteve të dhunës në familje. 
Megjithatë, në modulet e trajnimit, nuk ka 
informacion mbi llojet specifike të dhunës ndaj 
grave me aftësi të kufizuara. Ndërgjegjësimi, 
informacioni dhe kapacitetet, janë krejtësisht 
të munguara në këtë aspekt”

“Është e rëndësishmë të fillojmë të 
mendojmë për këtë fenomen të paidentifikuar. 

Duhet bërë pjesë e trajnimeve, formularëve e 
protokolleve dhe më pas duhet ndjekur me 
seriozitet, përmes monitorimeve.”

Njësitë e pushtetit vendor, përgjegjëse për 
dhunën në familje, raportuan gjithashtu se 
janë të përfshirë në vazhdimësi në fushata 
ndërgjegjësimi, si edhe në trajnime të 
organizuara për dhunën ndaj gruas. Çështje 
të lidhura me dhunën ndaj grave me aftësi 
të kufizuara, kanë qenë shumë pak pjesë e 
fushatave dhe rritjes së kapaciteteve në nivel 
vendor.

Përfaqësuesit e të gjitha institucioneve 
pjesëmarrëse, ngritën gjithashtu 
problematikën e mungesës së ndërgjegjësimit 
dhe informacionit tek vetë gratë e vajzat 
me aftësi të kufizuara në lidhje me njohjen, 
identifikimin, denoncimin dhe trajtimin 
e fenomenit të dhunës. Ata ishin të sigurt 
se gratë e vajzat me aftësi të kufizuara nuk 
njihnin të drejtat e tyre, nuk ishin aspak të 
informuara mbi fenomenin dhe parandalimin 
e trajtimin e tij, sidomos në zonat rurale dhe 
ato periferike të qyteteve. 

“Nuk i njohin të drejtat e tyre, sidomos gratë 
me aftësi të kufizuara intelektuale, të cilat janë 
të izoluara dhe pre e dhunës së ushtruar ndaj tyre 
nga familjarët.”

“Në ditët ndërgjegjësuese gratë e vajzat me aftësi 
të kufizuara nuk janë prezente. Janë të mbyllura 
dhe ne nuk i arrijmë dot. Nuk dimë ç’ka bëhet 
me gratë me aftësi të kufizuara në zonat rurale. 
Ato nuk kanë asnjë lloj informacioni dhe janë 
totalisht të izoluara.” 

Pjesëmarrësit vlerësuan rolin që organizatat 
e fushës së aftësisë së kufizuar kanë luajtur në 
rritjen e ndërgjegjësimit dhe të kapaciteteve 
të institucioneve qendrore e vendore në 
fusha të ndryshme të lidhura me të drejtat e 
personave me aftësi të kufizuara, por theksuan 
se ato duhet të bëjnë më tepër në drejtim të 
informacionit, ndërgjegjësimit, mobilizimit të 
vetë grave me aftësi të kufizuara.

“Grupet e interesit duhet të bëhen më aktive për 
të njohur anëtarët e tyre me fenomenin e dhunës 

“Në ditët 
ndërgjegjësuese gratë 
e vajzat me aftësi të 
kufizuara nuk janë 
prezente. Janë të 
mbyllura dhe ne nuk i 
arrijmë dot. Nuk dimë 
ç’ka bëhet me gratë 
me aftësi të kufizuara 
në zonat rurale. Ato 
nuk kanë asnjë lloj 
informacioni dhe janë 
totalisht të izoluara.” 

ndaj grave e vajzave me aftësi të kufizuara dhe se 
si ky fenomen të parandalohet dhe të adresohet.”

Si një çështje që duhet eksploruar dhe për 
të cilën duhet punuar në vazhdimësi, u cilësua 
dhënia e informacionit dhe trajnimet që 
duhen kryer për familjarët dhe kujdestarët e 
personave me aftësi të kufizuara. Përfaqësues 
të dy prej organizatave të aftësisë së kufizuar e 
ngritën këtë problem dhe e sugjeruan si shumë 
të rëndësishëm në proçesin e parandalimit 
dhe identifikimit të fenomenit të dhunës ndaj 
grave e vajzave me aftësi të kufizuara.

“Jeta e grave e vajzave me aftësi të kufizuara 
është e lidhur me praninë e anëtarëve të tjerë të 
familjes apo kujdestarët. Ato patjetër duhet të jenë 
pjesë e trajnimeve, ku të flitet mbi llojet specifike të 
dhunës së ushtruar ndaj grave e vajzave me aftësi 
të kufizuara.”

Rritja e kapaciteteve të kujdestarëve, u gjykua 
të jetë e rëndësishme edhe nga vetë gratë me 
aftësi të kufizuara që morën pjesë në grupet e 
fokusuara.

“…..do të doja që shoqëruesi t’i dijë të drejtat 
tona, të ketë njohuri për legjislacionin që dhe ne të 
mos dhunohemi, por të jemi të mbrojtura, si dhe ai 
të dënohet nëse na dhunon. Shoqëruesi të ketë status, 
të drejtat të jenë të shkruara saktë dhe në mënyrë 
specifike, përfshirë dhe çështjen e shoqëruesit, pasi 
mungon informacioni për këtë çështje….”

Pjesëmarrësit nga institucionet theksuan 
si një çështje të rëndësishme trajnimin e 
administratorëve socialë në çështje të lidhura 
me dhunën ndaj grave e vajzave me aftësi të 
kufizuara.

“Administratorët shoqërorë e njohin komunitetin 
më mirë se kushdo tjetër. Për rrjedhojë, ata duhet 
të kënë njohuri mbi llojet specifike të dhunës ndaj 
grave dhe vajzave me aftësi të kufizuara, pasi mund 
t’i ndihmojnë ato ta identifikojnë dhe denoncojnë 
dhunën e ushtruar ndaj tyre.”

Nga ana tjetër, gratë me aftësi të kufizuara të 
përfshira në grupet e fokusuara, kishin ndjesinë 
se përfaqësuesit e institucioneve nuk janë të 
ndërgjegjësuar për dhunën që mund të ushtrohet 
mbi to. Sipas tyre, profesionistët, specialistët, 

personat që i ofrojnë shërbimet janë pjesë e 
shoqërisë dhe si të tillë ato i paragjykojnë. Si 
rezultat, i neglizhojnë në ofrimin e shërbimeve, 
për të cilat kanë detyrim. 

Të intervistuarat ishin të mendimit se është 
e nevojshme që profesionistët e qendrave, 
institucioneve, si dhe kujdestarët, të informohen 
për të drejtat e grave me aftësi të kufizuara. Ato 
vlerësuan se edhe vetë gratë me aftësi të kufizuara 
duhet të përfshihen në trajnime dhe takime 
informuese që zhvillohen për tematika të lidhura 
me dhunën ndaj grave me aftësi të kufizuara.

 “….çdo organizatë/qendër që ofron shërbime 
për gratë duhet të trajnojë punonjësit e saj për 
çështje të lidhura me dhunën ndaj grave me aftësi 
të kufizuara…..”

“…..duhet të bëjnë aktivitete me ne, të na 
ftojnë….organizatat/ qendrat nuk na bëjnë pjesë të 
takimeve….”

Të gjitha gratë e intervistuara, theksuan 
se ato nuk janë të informuara për strukturat 
e ngritura në nivel vendor në mbështetje 
të grave të dhunuara. Atyre u mungonte 
plotësisht informacioni për qendrat ofruese të 
shërbimeve për gratë e dhunuara, shërbimet 
që ofrohen nga bashkia përmes koordinatorit 
vendor kundër dhunës në familje, si dhe u 
shprehën se nuk e njihnin Mekanizmin e 
Referimit dhe trajtimit të rasteve të dhunës 
në marrëdhëniet familjare, të ngritur 
pranë bashkisë. Ato konfirmuan thëniet e 
institucioneve se nuk janë ftuar dhe nuk 
kanë marrë pjesë në takime kur është folur 
për çështje të dhunës ndaj grave, apo takime 
informuese për shërbimet që ofrohen në 
qytetin e tyre për gratë e dhunuara. 

“…..nuk i njoh qendrat, as për mekanizmin 
nuk kam njohuri, sot po dëgjoj për to…. Ne 
ndjehemi të veçuara….”

“……gratë me aftësi të kufizuara që janë të 
izoluara, sidomos ato të fshatrave, e kanë të vështirë 
ta marrin informacionin…..po kur një grua nuk 
dëgjon, nuk shikon…..është e varfër, as telefon nuk 
ka, si mund ta marrë informacionin……..nuk e 
di por…..mungon gjithçka për ne.....”

Kapitulli IV.
Shërbimet për gratë, viktima të dhunës në familje 
dhe aksesi në to i grave me aftësi të kufizuara
Në këtë kapitull, paraqitet informacioni mbi tipologjinë e shërbimeve të ofruara për gratë me aftësi të kufizuara, 
në kuadër të shërbimeve të ofruara për të gjitha gratë e vajzat e dhunuara, si dhe mbi nivelin e zhvillimit së këtyre 
shërbimeve, për të trajtuar dhe orientuar raste të dhunës së ushtruar ndaj grave e vajzave me aftësi të kufizuara.

Neni 16 i Konventës për të Drejtat e 
Personave me Aftësi të Kufizuara, kërkon 
marrjen e të gjitha masave për nxitjen 
e trajtimit fizik, psikologjik, si edhe për 
rehabilitimin dhe integrimin social të grave 
e vajzave, që janë viktima të çdo lloj forme 
dhune apo abuzimi.

Pjesëmarrësit nga qendrat që ofrojnë 
shërbime për gratë e dhunuara, raportuan 
të kenë trajtuar raste të dhunës ndaj grave e 
vajzave me aftësi të kufizuara, njëlloj si çdo 
rast tjetër i një gruaje të dhunuar. Shërbimet 
e ofruara kanë qenë të shumëllojshme, që 
nga asistenca ligjore për marrjen e urdhrit 
të mbrojtjes, ndjekja e proçedurave të 
divorcit dhe përfaqësimi në gjykatë deri tek 
këshillimi e trajtimi psikologjik, strehimi i 
përkohshëm dhe afatgjatë, referim në qendra 
apo institucione të tjera ofruese të shërbimeve, 
komunikimi me familjen dhe orientimi në 
punësim e formim profesional. Pengesat në 
trajtimin e grave e vajzave me aftësi të kufizuara 
me shërbimet për të gjitha gratë, raportohen të 
kenë qenë jo të vogla. Pjesëmarrësit listuan një 
sërë pengesash si: (a) mjediset e papërshtatura 
nga ana ndërtimore në të gjitha aspektet; 
(b) mungesa e kapaciteteve në disa raste për 
të komunikuar me gra me aftësi të kufizuara 
me probleme në zhvillim dhe probleme të 
shëndetit mendor apo ato me probleme në 

dëgjim; (c) mungesa e ambienteve të veçanta 
për gra me aftësi të kufizuara të rënda; (d) 
mungesa e stafeve mbështetëse; (e) pengesa  
pas përfundimit të ciklit të trajtimit në qendër 
dhe referimit në shërbime të tjera, etj. 

Mungesa e shërbimeve në komunitet për 
personat me aftësi të kufizuara, pas daljes 
nga qendrat pritëse, mungesa e banesave 
sociale, mungesa e shërbimeve për jetesë të 
pavarur etj, bëjnë që në shumë raste gratë e 
vajzat me aftësi të kufizuara të rikthehen në 
familje pranë dhunuesit e të rifuten përsëri në 
ciklin e dhunës. Pjesëmarrësit nga qendrat e 
shërbimeve raportuan se në raste të tjera, gratë 
e vajzat me aftësi të kufizuara strehohen në 
institucione rezidenciale të përkujdesit social, 
larg qendrave të banimit të tyre dhe shpesh 
jo në përputhje me moshën, nevojat dhe 
aftësinë e tyre të kufizuar. Megjithatë, rrëfimet 
e të intervistuarve tregojnë se ka pasur edhe 
raste suksesi, ku pas divorcit, gratë me aftësi të 
kufizuara janë orientuar në formim profesional 
e punësim dhe tashmë jetojnë të pavarura.

“Rastet e trajtimit të grave me aftësi të 
kufizuara paraqiten të vështira.”

“Mendoj se bëhet shumë pak ose aspak për 
gratë me aftësi të kufizuara viktima të dhunës. 
Shërbimet që ne kemi nuk janë të përshtatura 

për të pritur gratë me aftësi të kufizuara, 
për më tepër janë shumë të pakta në numër. 
Mungon ekspertiza në shërbimet tona në 
trajtimin e këtyre rasteve.”

Vetëm dy nga ofruesit e shërbimeve pohuan 
të kenë marrë pjesë në trajnime me fokus 
trajtimin e dhunës lidhur me gratë me aftësi të 
kufizuara. Megjithatë, shumica e pjesëmarrësve 
ishte e mendimit se, nëse gratë me aftësi të 
kufizuara do të kontaktonin shërbimet e tyre, 
ato do të trajtoheshin në mënyrë sensitive dhe 
me profesionalizëm. Shumica e ofruesve të 
shërbimeve, ishin të mendimit se vetë gratë 
me aftësi të kufizuara kanë zgjedhur të mos 
kërkojnë ndihmë dhe, për këtë arsye, numri i 
tyre në shërbime është kaq i vogël.

“Kemi marrë pjesë në trajnime afatshkurtra, 
ku është prekur edhe çështja e dhunës ndaj grave 
me aftësi të kufizuara. Ka mungesë specialistësh 
në rastet e vlerësimit të rasteve të rënda.”

Pjesëmarrësit theksuan si një faktor pozitiv 
bashkëpunimin mes shërbimeve të ndryshme 
për të gjetur zgjidhjen më të mirë në trajtimin 
e rasteve të rënda të grave me aftësi të kufizuara 
të dhunuara.

“Kur kemi nevoja për probleme që nuk i 
zgjidhim dot, kërkojmë ndihmën e qendrave 
të specializuara, sidomos në raste të trajtimit 
të shëndetit mendor.”

“Nuk është e lehtë. Komunikimi me një 
grua me aftësi të kufizuara kërkon specializim 
më vete. Duhet të punosh fort që ta kuptosh 
dhe të gjesh më pas shërbimet që mund të 
përshtaten me aftësinë e kufizuar. Duhet më 
shumë ndjeshmëri dhe shërbimet mungojnë 
më sëshumti për personat me aftësi të 
kufizuara.”

Rastet e sjella nga pjesëmarrësit në studim, 
tregojnë se gratë me aftësi të kufizuara hyjnë 

në një cikël të gjatë dhune, nga i cili është 
e vështirë të dalësh. Rastet e sjella gjatë 
intervistave tregojnë se shumë pak gra me 
aftësi të kufizuara, viktima të dhunës, kanë 
arritur të rintegrohen. Shumë pak prej tyre 
janë divorcuar nga bashkëshorti dhunues 
dhe shumica e tyre janë rikthyer në familjen 
ku ushtrohet dhunë apo kanë rihyrë përsëri 
në ciklin e trafikimit. Largimi nga mjedisi 
i dhunës dhe vendosja në institucione 
rezidenciale, shihet si shpëtimi i vetëm i 
grave të dhunuara, por edhe i institucioneve e 
qendrave që ofrojnë shërbime emergjente për 
gratë e dhunuara. Mungesa e të gjitha llojeve 
të shërbimeve në komunitet për personat 
me aftësi të kufizuara, kufizon trajtimin dhe 
rehabilitimin në vazhdimësi dhe nuk lejon që 
gratë me aftësi të kufizuara të dalin nga cikli i 
gjatë e vicioz i dhunës.

“Mungon shërbimi për familjen. Është një 
kalvar i gjatë të kesh një fëmijë me aftësi të 
kufizuara, i cili është i gjithi barrë për familjen. 
Ka raste të ushtrimit të dhunës, fëmijë që gjenden 
të lidhur, pasi mungojnë shërbimet në komunitet 
dhe ndihmësi personal. Dhuna ndaj individëve 
me aftësi të kufizuar në Shqipëri është e lidhur 
me mungesën e të gjitha shërbimeve për ta dhe 
familjet e tyre.”

Edhe kur gratë me aftësi të kufizuara 
të dhunuara mund të jenë të pavarura 
ekonomikisht, atyre nuk u sigurohet një 
banesë sociale.

“……një mikja ime e verbër është e 
dhunuar…..ajo punon, është mësuese….pas 
denoncimit i propozuan të futej në një qendër, 
nuk pranoi. Unë jam e zonja e vetes tha, kam 
të ardhura, pse duhet të futem në qendër. Të më 
japin një banesë dhe unë mund të vazhdoj jetën 
time e pavarur. Banesat sociale mund t’u vijnë 
në ndihmë rasteve të tilla…..”

Një grua me aftësi të kufizuara, pjesëmarrëse 
në  grupin e fokusuar, thotë:

“…..dhunë  ka edhe në ofrimin e shërbimeve, 
nuk ka specialistë të dhënies së shërbimit. 

“……një mikja ime 
e verbër është e 
dhunuar…..ajo punon, 
është mësuese….pas 
denoncimit i propozuan 
të futej në një qendër, 
nuk pranoi. Unë jam e 
zonja e vetes tha, kam 
të ardhura, pse duhet të 
futem në qendër. Të më 
japin një banesë dhe unë 
mund të vazhdoj jetën 
time e pavarur. Banesat 
sociale mund t’u vijnë 
në ndihmë rasteve të 
tilla…..”

Mungesa e dhënies së shërbimit është dhuna 
bazë….”

Një prej problemeve të ngritura, ishte 
ai i trajtimit të grave e vajzave me aftësi të 
kufizuara të rënda, në qendrat e trajtimit 
afatgjatë. Pjesëmarrësit ngritën problemin e 
mungesës së kapaciteteve në trajtim, mungesës 
së stafeve mjekësore dhe sociale që punojnë me 
kohë të plotë. Ato shtruan si opsion ngritjen e 
qendrave të posaçme për trajtimin e grave e 
vajzave me aftësi të kufizuara, viktima të dhunës 
dhe njëkohësisht me aftësi të kufizuara të rënda.

“Për vetë kohën e gjatë që rrinë në qendër, do të 
sugjeroja një qendër të specializuar vetëm për gratë 
me probleme të shëndetit mendor, pasi ka edhe 

shumë fëmijë në qendër. Për më tepër, stafi mjekësor 
e social duhet të jetë i pranishëm tërë kohën.”

Mungesën e aksesit në shërbime, vetë gratë me 
aftësi të kufizuara e shohin të lidhur shpeshherë 
edhe me barrierat që u krijohen nga drejtues 
apo menaxhues të qendrave, të cilët nuk janë 
të ndërgjegjësuar për kategorinë e personave 
me aftësi të kufizuara, nuk i kuptojnë, janë 
indiferentë, nuk krijojnë një marrëdhënie, që t’u 
lejojë të shprehen lirshëm e të mos ndjehen të 
paragjykuara.

“….unë nuk kam besim tek qendrat që 
ofrojnë shërbime, ato nuk dinë të trajtojnë 
gratë me aftësi të kufizuara, ka raste që i 
paragjykojnë….”

Kapitulli V.
Përshtatshmëria dhe disponueshmëria e 
institucioneve/qendrave/organizatave/ ofruese të 
shërbimeve, në lidhje me gratë dhe vajzat me aftësi 
të kufizuara
Në këtë kapitull, do të jepen në mënyrë të përmbledhur përgjigjet dhe perceptimet e të gjithë pjesëmarrësve në 
studim, në lidhje me përshtatshmërinë fizike, proceduriale dhe atë në komunikim me qëllim lehtësimin e aksesit të 
grave e vajzave të dhunuara me aftësi të kufizuara në shërbimet për të gjitha gratë. 

Nga 16 qendra/organizata që ofronin 
shërbime për gratë, asnjë nuk pohoi të ketë 
ambientet e përshtatura për të siguruar aksesin 
në shërbimet e tyre për gratë dhe vajzat me 
aftësi të kufizuara, viktima të dhunës. Nga 14 
organizata/qendra, që veprojnë në fushën e 
aftësisë së kufizuar, vetëm 2 pohuan të kenë 
shërbimet e tyre të aksesueshme fizikisht 
për të akomoduar gratë e vajzat me aftësi të 
kufizuara, viktima të dhunës, por jo në të 
gjitha aspektet. Përshtatshmëria kufizohej tek 
rampet hyrëse, korridoret e gjera tek njëra prej 
organizatave dhe vendi i parkimit i përshtatur. 
Siç shihet edhe nga tabela 8, elementët e tjerë të 
përshtatshmërisë fizike, ishin të munguar edhe 
në organizatat e fushës së aftësisë së kufizuar.  
Megjithatë, kur flitej për përshtatshmërinë, 
shumica e të intervistuarve e lidhnin atë 
vetëm me gratë me aftësi të kufizuara fizike. 
Asnjë nga pjesëmarrësit nuk kishte indikatorë 
të përshtatshmërisë për gratë me aftësi të 
kufizuara në shikim e në dëgjim. Tabela 8, 
përmbledh kriteret e përshtatshmërisë së 
qendrave të shërbimeve për gratë si dhe atyre 
që punojnë në fushën e aftësisë së kufizuar.

Tabela 8. Kriteret e përshtatshmërisë për shërbimet

Përshtatshmëria mungon totalisht në çdo 
aspekt në mjediset tona. Kur kemi pasur raste 
të personave me aftësi të kufizuara, kemi dalë 
jashtë zyrës për t’i pritur.“

„Shërbimi u ngrit me urgjencë, deri tani, nuk 
ka pasur raste të grave me aftësi të kufizuara që 
të kanë kërkuar ndihmë. Mbase, duhet menduar 
përshtatshmëria për të ardhmen. Kjo do të shtonte 
numrin e klientëve.“

Tabela 9, tregon për nivelin e përshtatshmërinë 
fizike të institucioneve vendore, pjesë e 
mekanizmit të referimit dhe trajtimit të rasteve 
të dhunës në familje

Kriteret e 
përshtatshmërisë

Shërbime 
për gratë 

Organizata 
të aftësisë së 

kufizuar

Rampe 0  2

Dyer e korridore të gjera 0 2

Ashensor me shkrim 
braille apo aktivizim zëri 0 0

Tualete të përshtatura 0 1

Parkime 0 1

Asnjë prej pjesëmarrësve nuk deklaroi të 
kishte udhëzues apo protokolle specifike për të 
menaxhuar rastet e dhunës ndaj grave me aftësi 
të kufizuara. Punonjësit përpiqen të jenë fleksibël 
dhe të përshtasnin formularët e vlerësimit për të 
gjitha gratë në rastet e trajtimit të vajzave e grave 
me aftësi të kufizuara. Shumica e pjesëmarrësve 
raportuan se ato u shërbenin njëlloj të gjitha 
grave, me dhe pa aftësi të kufizuara.

Asnjë nga pjesëmarrësit nuk kishte strategji 
komunikimi dhe informimi të shkruara për gratë 
me aftësi të kufizuara. Të gjithë pjesëmarrësit 
deklaruan se nuk kishin marrë asnjë masë në 
drejtim të përshtatshmërisë së komunikimit/
informacionit për persona të verbër apo me 
vështirësi në dëgjim.

Pjesëmarrësit, theksuan mungesën e burimeve 
financiare si një nga shkaqet e mungesës së aksesit 
për gratë me aftësi të kufizuara në shërbimet 
e tyre. Me burime financiare të shtuara, 
ato do të përmirësonin shërbimin përmes 
përshtatshmërisë ndërtimore si edhe prodhimit 
të shumë informacioneve në formate alternative, 

sipas kategorive të aftësisë së kufizuar.

Pjesëmarrësit, ngritën edhe problemin e 
mungesës së transportit të përshtatur, e lidhur 
kjo me largësinë e shërbimeve nga qendrat e 
qyteteve në disa raste.

Gratë me aftësi të kufizuara, mungesën e 
aksesit në shërbime e argumentuan jo vetëm 
me mungesën e përshtatshmërisë ndërtimore 
të ndërtesave të institucioneve apo qendrave 
ofruese të shërbimeve, por edhe me mungesën 
e formateve të përshtatura për ta përçuar 
informacionin tek gratë me aftësi të kufizuara, 
të cilat kanë vështirësi në shikim, në dëgjim e 
të folur. Gratë u shprehën se e ndiejnë shumë 
nevojën për t’u informuar dhe për të thënë fjalën 
e tyre.

Kriteret e përshtatshmërisë
Njësitë pranë 

Bashkive
Institucione të 

policisë
Institucione të shëndetit 

publik
Institucionet e 

drejtësisë

Rampe       1       1           0        1

Dyer e korridore të gjera       1       1           0        1

Ashensor me shkrimin braille apo 
aktivizim zëri

      0       0          0        1

Tualete të përshtatur       0       0          0       0

Parkime       0       0          0       0

Tabela 9. Kriteret e përshtatshmërisë për institucionet

Analiza e kuadrit ligjor, së pari evidentoi 
rritjen e vëmendjes ndaj grave me aftësi të 
kufizuara në vitet e fundit. Megjithatë, progresi 
në drejtim të përfshirjes së grave me aftësi të 
kufizuara në legjislacion është i pamjaftueshëm 
dhe i ngadaltë. 

Çështjet e tyre vlerësohet të jenë të përfshira 
më shpesh dhe në një numër të konsiderueshëm 
dokumentesh ligjore.  Institucionet kanë 
nxjerrë mësime nga studimet, monitorimet 
dhe zhvillimet e fundit, në lidhje me dhunën 
ndaj grave në përgjithësi dhe grave me aftësi 
të kufizuara në veçanti. Ato, si rrjedhojë, janë 
pasqyruar në ligje dhe dokumenta strategjik. 
Ndër faktorët, që kanë pasur ndikim, vlerësohet 
të jenë; nënshkrimi i KDPAK, rekomadimet 
e Komitetit të OKBsë për Elimininin e 
Diskriminimit dhe Formave të Dhunës ndaj 
Grave, ratifikimi i Konventës së Stambollit si 
dhe angazhimet në kuadër të përpjekjeve për 
anëtarësim në BE, në bazë të Marrëveshjes të 
Stabilizim-Asocimit. 

Një arritje tjetër pozitive, edhe pse vetëm 
në kontekstin e një përfshirjeje formale, është 
fakti që çështja e dhunës ndaj grave e vajzave 
me aftësi të kufizuara trajtohet si e ndërvarur 
me aspekte të tjera të aftësisë së kufizuar, si për 
shembull; formimi dhe punësimi, mbrojtja 
sociale dhe arsimi, siç rezultoi nga SKBGJ-
DHBGJ&DHF. Pavarësisht këtyre arritjeve, 

sërish shihet nga ligjet/politikat dhe zbatimi i 
tyre më tepër tendenca në drejtim të pranimit 
të grave me aftësi të kufizuara si grupim i cili 
përmban specifika se sa ndërmarrja e veprimeve 
për të adresuar këto specifika.

Në bazë të KDPAK, është detyrim i shtetit 
shqiptar që të garantojë përfshirjen në çdo ligj 
dhe politikë të çështjeve të personave më aftësi 
të kufizuara, duke përfshirë dhe aspektin gjinor, 
por ky detyrim mbetet i pazbatuar. Qasja e 
dyfishtë e propozuar nga KDPAK gjithashtu 
nuk gjen akoma zbatim. Për rrjedhojë, për 
gratë me aftësi të kufizuara nuk ka parashikime 
ligjore të posaçme për t’i mbrojtur nga dhuna, 
dhe nga ana tjetër nuk i gjejmë të përfshira 
në legjislacionin e përgjithshëm që trajton 
dhunën.

Ligji “Për masa ndaj dhunës në marrëdhëniet 
familjare”, qëllimi i të cilit i përmend gratë 
me aftësi të kufizuara si kategori të veçanta, 
nuk parashikon në vijim të tij, asnjë mjet, 
mekanizëm apo mundësi për t’i trajtuar ato 
si grupe të veçanta. Kështu, nuk ka ndonjë 
detyrim të veçantë përgjatë gjithë ligjit për 
institucionet në lidhje me gratë me aftësi të 
kufizuara, nuk ka detyrime për sigurimin e 
formateve të përshtatura apo shërbimeve të 
përshtatshme për to.

Një tjetër element shumë i rëndësishëm, 
është mungesa në legjislacionin kombëtar e 

Konkluzione
Rezultatet e përftuara nga studimi “Dhunë e padukshme - Një vështrim mbi fenomenin e dhunës ndaj grave e vajzave 
me aftësi të kufizuara në Shqipëri”, evidentuan dukshëm që problematika e dhunës ndaj grave dhe vajzave me aftësi 
të kufizuara është shumë komplekse e mbart cilësi të veçanta për shkak të aftësisë së kufizuar. Progresi i bërë ndër 
vite në vendin tonë në drejtim të përmirësimit të politikave dhe kuadrit ligjor për çështje të lidhura me dhunën në 
familje dhe atë me bazë gjinore ka rritur mundësitë për trajtim dinjitoz e në përputhje me standartet të grave, viktima 
të dhunës, përfshirë edhe gratë dhe vajzat me aftësi të kufizuara. 

përkufizimit (elementëve specifikë) të dhunës 
ndaj grave me aftësi të kufizuara, çka sjell 
mungesën e mbrojtjes së grave me aftësi të 
kufizuara në nivele të njëjta me gratë e tjera.

Informimi dhe miratimi apo dhënia e 
pëlqimit, në rastin e grave me aftësi të kufizuara 
janë dy elementë kyç. Vërehet se kuadri ligjor 
ekzistues parashikon procedura që i lejojnë të 
ndërmerren veprime në emër të grave me aftësi 
të kufizura nga kujdestarët e tyre ligjorë, me 
argumentin që këto veprime bëhen për të mirën 
e tyre, por në fakt pa marrë pëlqimin nga ato 
apo pa u dhënë informacionet në formatet e 
përshtatshme. 

Gjithashtu, studimi evidentoi se gratë me 
aftësi të kufizuara nuk kanë akses në ndihmë 
juridike për mbrojtje efektive nga dhuna. Për 
shkak të barrierave ekzistuese, ato nuk mund 
të arrijnë shërbimet e avokatit apo të bëjnë 
denoncimin e drejtëpërdrejtë në institucionet 
e ngarkuara me ligj.

Krahas mungesave në parashikimet ligjore, 
në praktikë, gratë më aftësi të kufizuara 
mbeten jashtë spektrit të masave të ndërmarra 
për të ruajtur gratë në përgjithësi nga dhuna. 
I munguar evidentohet të jetë monitorimi 
i legjislacionit dhe strategjive në drejtim të 
respektimit të detyrimeve që ato duhet të 
përmbushin përkundrejt grave me aftësi të 
kufizuara. Nuk ka informacion në lidhje me 
efektin që ka legjislacioni për dhunën mbi 
komunitetin e grave me aftësi të kufizuara.

Studimi synoi gjithashtu të vlerësojë 
fenomenin e dhunës ndaj grave e vajzave me 
aftësi të kufizuara, duke e analizuar atë si nga 
këndvështrimi i institucioneve përgjegjëse 
dhe ofruesve të shërbimeve, ashtu edhe nga 
këndvështrimi i vetë grave e vajzave me aftësi 
të kufizuara. 

Nga shqyrtimi që iu bë evidencave të nxjerra 
prej të gjithë institucioneve përgjegjëse, që 
informojnë për nivelin e dhunës ndaj grave dhe 
vajzave, u vërejt se ato nuk pasqyrojnë të dhëna 
për gratë dhe vajzat me aftësi të kufizuara të 
dhunuara dhe nuk përmbajnë tregues specifik 

të lidhur me aftësinë e kufizuar. 
Studimi evidentoi se së fundmi MMSR ka 

bërë hapa përpara në kuadër të pilotimit të 
sistemit elektronik të mbledhjes së të dhënave 
për trajtimin e rasteve të dhunës në familje 
në mënyrë multi-disiplinare nga anëtarët e 
Mekanizmit të Referimit në nivel vendor, 
MMSR ka përfshirë si pjesë të tij edhe tregues 
për raportimin e rasteve të dhunës ndaj grave 
dhe vajzave me aftësi të kufizuara. Megjithatë, 
treguesit e vendosur në database nevojiten të 
rishikohen sepse përpunimi i të dhënave të 
mbledhura nuk jep mundësi për të marrë 
raporte të plota dhe objektive për këtë kategori 
e për rrjedhojë nuk orientojnë drejt hartimin 
e politikave dhe programeve në mbështetje 
të nevojave specifike të grave dhe vajzave me 
aftësi të kufizuara të dhunuara. Në kuadër të 
përmirësimit të mbajtjes dhe raportimit të të 
dhënave për treguesit e harmonizuar gjinorë, 
MMSR është në proces të hartimit të akteve 
nënligjore, të cilat ndër të tjera, nevojitet të 
marrin në konsideratë edhe rregullimin e 
çështjeve të lidhura me treguesit specifik të 
aftësisë së kufizuar. 

Studimi, përmes burimeve zyrtare të 
informacionit si dhe nga dëshmitë e grave dhe 
vajzave me aftësi të kufizuara, konfirmoi se 
ato janë të ekspozuara ndaj të gjitha formave 
të dhunës. Në varësi të llojit dhe specifikave 
të aftësisë së kufizuar, ato përballen me shumë 
sfida për të kapërcyer situatën e dhunës. Më 
vulnerabël në situata të tilla rezultuan të 
jenë gratë dhe vajzat me aftësi të kufizuara 
intelektuale dhe ato me shëndet mendor, për 
shkak të vështirësive që ato kanë për ta kuptuar 
dhe raportuar dhunën fizike dhe seksuale që 
ushtrohet ndaj tyre. Por jo më pak të dhunuara 
janë gratë dhe vajzat nga grupimet e tjera të 
aftësisë së kufizuar, si ato me aftësi të kufizuara 
fizike, në të shikuar apo në të folur, të cilat 
përjetojnë dhunë psikologjike e fizike edhe 
për shkak të varësive që kanë për t’u asistuar. 
Edhe dhuna pasive, ajo e cila shkakton gjendje 
të rënduar psikologjike, është e pranishme në 

Studimi evidentoi se 
gratë me aftësi të 
kufizuara nuk kanë akses 
në ndihmë juridike për 
mbrojtje efektive nga 
dhuna. Për shkak të 
barrierave ekzistuese, 
ato nuk mund të arrijnë 
shërbimet e avokatit apo 
të bëjnë denoncimin 
e drejtëpërdrejtë në 
institucionet e ngarkuara 
me ligj.



54  |   Një vështrim mbi fenomenin e dhunës ndaj grave e vajzave me aftësi të kufizuara në Shqipëri     Dhunë e Padukshme - Studim  |  A

mënyrë të vazhdueshme në jetët e grave me 
aftësi të kufizuara, për shkak të paragjykimeve 
që familja dhe shoqëria kanë dhe shprehin për 
aftësitë e tyre. 

Varësia fizike, ekonomike dhe sociale që 
gratë dhe vajzat me aftësi të kufizuara kanë 
nga bashkëshortët, familjarët apo kujdestarët 
vlerësohet se rrit dukshëm rrezikun e tyre 
për t’u gjendur të pambrojtura dhe në 
situata dhune. Ata rezultojnë të jenë në më 
të shumtën e rasteve dhunuesit kryesorë. 
Megjithatë, vetë gratë me aftësi të kufizuara 
evidentuan se dhunën e përjetojnë edhe 
në mjediset jashtë familjes e, kryesisht te 
institucionet përgjegjëse për mbrojtjen ndaj 
dhunës apo ofruesit e shërbimeve sociale 
dhe shëndetësore, përfaqësuesit e të cilëve 
me sjelljet e papërshtatshme, refuzimin apo 
neglizhimin që u bëjnë atyre, e vendosin veten 
në rolin e dhunuesit. Ky reagim i përfaqësuesve 
të institucioneve dhe qendrave, ofruese të 
shërbimeve rezultoi të jetë i tillë edhe për shkak 
të nivelit të ulët të njohurive dhe informacionit 
që ata kanë për specifikat që mbart dhuna 
ndaj grave me aftësi të kufizuara. Fushatat 
dhe takimet ndërgjegjësuese të realizuara në 
kuadër të programeve të mbështetura nga 
donatorë nuk kanë patur asnjeherë në fokus 
këtë problematikë. Studimi evidentoi se 
mungesa e denoncimeve të rasteve të dhunës 
ndaj grave dhe vajzave me aftësi të kufizuara 
vjen për shkak të faktorëve që lidhen kryesisht 
me mungesën e informacionit për të raportuar 
dhunën, mungesën e besimit se institucionet 
përgjegjëse do t‘u ofrojnë mbrojtje dhe 
shërbime mbështetëse, si dhe frikën nga pasojat 
që do të kenë prej bashkëshortëve, familjarëve 
apo kujdestarëve në rast denoncimi. 

Përfshirja dhe aksesi i grave me aftësi të 
kufizuara në informacion për mekanizmat 
e ngritur në nivel vendor për mbrojtjen dhe 
trajtimin e grave të dhunuara, si dhe për 
qendrat që ofrojnë shërbime për to, rezultoi 
plotësisht i munguar. Vlerësohet e rëndësishme 
marrja e masave nga aktorët e pushtetit vendor 

dhe rajonal për të krijuar lehtësira në marrjen 
dhe shkëmbimin e informacionit ndërmjet 
strukturave ofruese të shërbimeve dhe grave me 
aftësi të kufizuara. 

Rritja e kapaciteteve të grave me aftësi 
të kufizuara por edhe kujdestarëve dhe 
familjarëve të tyre për çështje të lidhura me 
të drejtat e tyre, identifikimin e dhunës dhe 
mënyrat e raportimit dhe denoncimit të saj 
vlerësohet të jetë me ndikim të drejtëpërdrejtë 
në parandalimin, kufizimin dhe trajtimin me 
mjetet e duhura të rasteve të dhunës. 

Ndër të tjera, studimi evidentoi se qendrat 
ofruese të shërbimeve për gratë e dhunuara, 
praktikisht të kufizuara në numër, janë të 
papërgatitura për të pritur gra me aftësi të 
kufizuara të dhunuara. Atyre u mungon 
plotësisht përshtatshmëria ndërtimore e 
mjediseve të ndërtesave si dhe punonjësit 
e kualifikuar për të trajtuar raste të dhunës 
ndaj grave me aftësi të kufizuara. Mungesa e 
përshtatshmërisë ndërtimore është evidente në 
të gjitha institucionet shtetërore, përgjegjëse 
për trajtimin e problematikës së dhunës ndaj 
grave me aftësi të kufizuara, si në nivel rajonal 
ashtu edhe atë vendor, duke penguar që herët 
qasjen që viktimat e dhunës, gra me aftësi të 
kufizuara, nevojitet të kenë tek institucionet që 
mbrojnë të drejtat e tyre.   

Bashkëpunimi ndërinstitucional ndërmjet 
aktorëve vendorë në kuadër të Mekanizmit të 
Referimit dhe trajtimit të rasteve të dhunës 
në marrëdhëniet familjare, rezultoi të jetë 
pjesërisht efektiv. Edhe në qytete si, Korçë e 
Elbasan, ku aktorët i trajtojnë rastet e referuara 
në mënyrë të koordinuar, përmes Ekipit 
Teknik Ndërdisiplinar, mungonin shërbimet 
mbështetëse për t’i dhënë zgjidhje rastit.

Në kuadër të referimit të rasteve të dhunës 
ndaj grave me aftësi të kufizuara, koordinimi 
dhe bashkëpunimi ndërinstitucional vlerësohet 
të jetë shumë i rëndësishëm për faktin se 
specifikat e trajtimit të rasteve të tilla kërkojnë 
konsultimin e profesionistëve nga shumë 
disiplina.

Bazuar në konkluzionet e mësipërme, në 
vijim studimi ofron disa rekomandime për t’u 
patur në vëmendje nga institucionet në nivel 
qendror e vendor, me qëllim përmirësimin e 
situatës së adresimit të çështjeve të dhunës ndaj 
grave dhe vajzave me aftësi të kufizuara.

1.Përmirësimi i kuadrit ligjor dhe 
politikibërës që trajton fenomenin e dhunës 
ndaj grave dhe dhunës në familje, me qëllim 
reflektimin në to të masave specifike për 
mbrojtjen e grave me aftësi të kufizuara,bazuar 
në detyrimet për përfshirjen e elementit gjinor 
dhe aftësisë së kufizuar që burojnë nga Konventa 
për të Drejtat e Personave me Aftësi të Kufizuara.

1.1 Përfshirja e specifikimeve për gratë me 
aftësi të kufizuara, veçanërisht në Ligjin “Për 
masa ndaj dhunës në marrëdhëniet familjare”:

Plotësimi i përkufizimit;
Njohja e diskriminimit të shumëfishtë;
Detyrimi për të siguruar formate, procedura 

dhe shërbime të përshtatura;
Përfshirja e konceptit të përshtatjes së 

arsyeshme;
Mbledhja e statistikave specifike për aftësinë e 

kufizuar;
1.2 Aplikimi i qasjes së dyfishtë në legjislacionin 

mbi dhunën;
1.3 Plotësimi i të gjithë akteve ligjore 

e nënligjore47, që lidhen në mënyrë të 
drejtëpërdrejtë me trajtimin e dhunës, me të 

47. Për shembull, Vendimi Nr. 334, datë 7.12.2011 ‘Për mekanizmin e bashkërendimit 
të punës për referimin e rasteve të dhunës në marrëdhëniet familjare dhe mënyrën e 
procedimit’,Vendimi i Këshillit të Ministrave Nr. 505, datë 13.07.2011 “Për miratimin e 
standardeve të shërbimeve të perkujdesit shoqëror për viktimat e dhunës në familje, në 
qendrat rezidenciale, publike dhe jo publike” e të tjerë.

gjithë elementët specifikë të dhunës ndaj grave 
me aftësi të kufizuara;

1.4 Ndryshime në Kodin Civil, Kodin Penal, 
Kodin e Familjes për garantimin e njohjes para 
ligjit të grave me aftësi të kufizuara intelektuale 
dhe mendore, dhe dhënies së mbështetjes së 
nevojshme në vendimarrje;

1.5 Monitorimi sistematik dhe i vazhdueshëm 
i zbatimit të legjislacionit dhe impaktit të tij 
tegratë me aftësi të kufizuara;

1.6 Konsultimi efektiv dhe gjithëpërfshirës 
të grave me aftësi të kufizuara dhe organizatave 
të tyreqë kanë ekspertizën e duhur në fushën e 
dhunës dhe aftësisë së kufizuar, gjatë hartimit të 
ligjeve dhe politikave;

1.7 Udhëzime dhe trajnim i posaçëm për 
nëpunësit e barazisë gjinore dhe punonjësit e  
institucioneve, pjesë e mekanizmit të referimit, 
në lidhje me nevojat e veçanta të grave me aftësi 
të kufizuara;

2. Përmirësimi i sistemit të mbledhjes dhe 
raportimit të të dhënave për dhunën ndaj grave 
duke plotësuar sistemin ekzistues me të dhëna 
të specifikuara për gratë me aftësi të kufizuara 
(me tregues sipas gjinisë, moshës, llojit të aftësisë 
së kufizuar), përfshirë përhapjen, shkaqet dhe 
pasojat e dhunës.

2.1  Institucione të tilla si; policia, prokuroria, 
gjykata, drejtoria e shendetit publik  duhet të 
përmirësojnë sistemin e tyre të mbledhjes dhe 
raportimit të të dhënave, duke përfshirë në të,  
të dhëna për rastet e dhunës në familje bazuar në 
tregues të lidhur me aftësinë e kufizuar. 

Rekomandime

2.2 Përpunimi dhe analiza e të dhënave të 
mbledhura me qëllim evidentimin e  nevojave 
specifike që kanë për mbështetje gratë dhe vajzat 
me aftësi të kufizuara të dhunuara. 

3. Rritja e bashkëpunimit dhe koordinimit 
ndërinstitucional ndërmjet institucioneve në 
nivel vendor, pjesë e mekanizmit të referimit 
dhe trajtimit të rasteve të dhunës në familje, me 
synim garantimin e një shërbimi cilësor edhe për 
gratë dhe vajzat me aftësi të kufizuara, viktima 
të dhunës.  

3.1 Rishikimi i strukturës së Komitetit 
Drejtues, si edhe i Ekipit Teknik Ndërdisplinar, 
si pjesë përbërëse të Mekanizmit të Referimit, 
me qëllim përfshirjen në to edhe të anëtarëve nga 
sektori i aftësisë së kufizuar.

3.2 Rivlerësimi i përgjegjësive të institucioneve, 
pjesë e mekanizmit të referimit dhe trajtimit 
të rasteve të dhunës,  me qëllim rritjen e 
performancës së tyre në drejtim të adresimit të 
nevojave të veçanta të grave dhe vajzave me aftësi 
të kufizuara, viktima të dhunës.

3.3 Përfshirja e çështjeve të lidhura me dhunën 
ndaj grave dhe vajzave me aftësi të kufizuar, në 
programin e takimeve periodike të mekanizmit 
të referimit, me qëllim diskutimin, planifikimin 
dhe propozimin tek strukturat përgjegjëse të 
ndërhyrjeve specifike të domosdoshme për t’i 
ardhur në ndihmë kësaj kategorie. 

4. Rritja e kapaciteteve të profesionistëve të 
institucioneve përgjegjëse për trajtimin e rasteve 
të dhunës ndaj grave dhe vajzave me aftësi të 
kufizuara.

4.1 Vlerësimi i nevojave për asistencë teknike 
dhe trajnime për punonjësit e institucioneve 
përgjegjëse në nivel qendror dhe vendor si dhe 
për ofruesit e shërbimeve për gratë e dhunuara. 

4.2 Rivlerësimi i programeve të ofruesve të 
shërbimeve me qëllim përfshirjen në to edhe 
të komponentëve të lidhur me trajtimin sipas 
nevojave specifike të grave dhe vajzave me aftësi 
të kufizuara të dhunuara.

4.3 Planifikimi i trajnimeve për punonjësit e 
të gjitha institucioneve dhe qendrave që ofrojnë 

shërbime për dhunën ndaj grave.

5. Rritja e aksesit në informacion për 
gratë dhe vajzat me aftësi të kufizuara me 
qëllim parandalimin e rasteve të dhunës si dhe 
mbrojtjen dhe trajtimin kur ato janë viktima të 
dhunës.  

5.1 Linjat e këshillimit për gratë dhe vajzat, 
viktima të dhunës dhe trafikimit, në institucionet 
publike dhe private të ofrojnë informacion dhe 
këshillim për të gjitha kategoritë e grave me 
aftësi të kufizuara përmes mjeteve dhe formateve 
të përshtatura të komunikimit.

5.2 Garantimi për gratë dhe vajzat me aftësi 
të kufizuara nga strukturat përgjegjëse në nivel 
vendor (bashkitë, institucionet e tjera në nivel 
vendor dhe rajonal, organizatat) i aksesit  në 
informacion mbi mënyrat e parandalimit, 
njohjes dhe raportimit të rasteve të shfrytëzimit, 
dhunës dhe abuzimit në formate të përshtatura, 
sa më pranë mjediseve ku ato jetojnë.  

5.3 Fuqizimi i rolit të mjekut të familjes, 
administratorit shoqëror dhe psikologut në 
shkolla, për të shërbyer si urë lidhëse për 
informim, edukim, identifikim dhe parandalim 
të dhunës. 

5.4 Përfshirja e punonjësit social në 
strukturën e institucioneve përgjegjëse për 
trajtimin e rasteve të dhunës ndaj grave me 
qëllim lehtësimin e marrëdhënies ndërmjet 
viktimës dhe institucioneve si dhe ndërmjet vetë 
institucioneve.  

6. Ofrimi i shërbimeve mbështetëse të 
përshtatshme për gratë dhe vajzat me aftësi të 
kufizuara të dhunuara.

6.1 Shërbimet ekzistuese të emergjencës ( 48 
orëshe ) për gratë dhe vajzat viktima të dhunës 
në familje, si edhe viktima të trafikimit,  duhet të 
ridimensionojnë rolin e tyre me qëllim që të jenë 
të  arritshme dhe të vlefshme  edhe për vajzat dhe 
gratë me aftësi të kufizuara  të  dhunuara. 

 6.2 Të ngrihen në çdo bashki qendra 
shërbimesh për gratë dhe vajzat, viktima të 
dhunës në familje, me karakter gjithëpërfshirës 

për të akomoduar edhe vajzat e gratë me aftësi të 
kufizuara të dhunuara.

6.3 Shërbimet shëndetësore të ofrojnë 
shërbim për gratë dhe vajzat e dhunuara me 
aftësi të kufizuara, duke përmirësuar aksesin në 
mjedise, transport të përshtatur e komunikim, 
procedurat/protokollet dhe trajtimi.

6.4 Institucionet si Policia, Gjykata dhe 
Prokuroria të kenë shërbim të arritshëm dhe 
cilësor edhe për vajzat dhe gratë me aftësi 
të kufizuara, duke përmirësuar aksesin në 
mjedise, transport të përshtatur e komunikim, 
procedura/protokoll dhe trajtim dhe duke 
caktuar, punonjës të specializuar vecanërisht për 
adresimin e nevojave dhe trajtimin e rasteve të 
grave me aftësi të kufizuara të dhunuara , si edhe 
avokat falas për mbrojtje e përfaqësim.

6.5  Institucionet e tjera, pjesë e mekanizmit 
të referimit dhe trajtimit të rasteve të dhunës 
në familje,  si në fushën e arsimit, formimit 
profesional, shërbimeve shoqërore e strehimit,  të 
ofrojnë shërbime të arritshme, gjithëpërfshirëse 
dhe të specializuara për gratë dhe vajzat me aftësi 
të kufizuara, viktima të dhunës, të domosdoshme 
për integrimin e tyre në shoqëri.

6.6 Rishikimi i standardeve për qendrat e 
trajtimit të viktimave të dhunës  dhe viktimave 
të trafikimit, për t’i përputhur ato me KDPAK 
dhe Konventën e Stambollit, duke u shoqëruar 
edhe me rishikimin e procedurave, protokolleve, 
burimeve njërëzore, për të realizur një 
mirëmenaxhim të rasteve, bazuar në një qasje 
individuale dhe muldisiplinare/multisektoriale. 

7. Sigurimi i përshtatshmërisë ndërtimore, 

në përputhje me standardet e miratura, të 
ndërtesave të institucioneve dhe qendrave 
ofruese të shërbimeve për gratë e dhunuara për 
të lejuar aksesin në to edhe për gratë me aftësi të 
kufizuara. 

8. Rritja e bashkëpunimit ndërmjet 
organizatave të aftësisë së kufizuar dhe 
qendrave ofruese të shërbimeve për gratë e 
dhunuara, me qëllim informimin reciprok për 
çështje të lidhura me dhunën ndaj grave me 
aftësi të kufizuara, si dhe shërbimet që duhet t’u 
ofrohen atyre.

9. Rritja e kapaciteteve të familjarëve dhe 
kujdestarëve të grave me aftësi të kufizuara 
me qëllim ndërgjegjësimin e tyre për çështje 
të lidhura me të drejtat e grave me aftësi të 
kufizuara, identifikimin e formave të dhunës 
dhe raportimin. 

10.   Planifikimi financiar në mënyrë 
progresive nga të gjitha institucionet përgjegjëse 
duke siguruar përfshirjen dhe konsultimin 
me grupet e interesit për ofrimin e shërbimeve 
për gratë e dhunuara, me qëllim përmbushjen 
e detyrimeve dhe respektimin e standardeve 
të shërbimeve për gratë me aftësi të kufizuara, 
viktima të dhunës.  

11. Fuqizimi i sistemit të monitorimit e 
vlerësimit të zbatimit në praktikë të kuadrit 
ligjor dhe nënligjor në mbrojtje të grave të 
dhunuara përfshirë gratë dhe vajzat me aftësi të 
kufizuara.

Tiranë
1. Ministria e Mirëqenies Sociale dhe Rinisë
Drejtoria e Përgjithshme e Politikave Sociale 
Drejtoria e Përfshirjes Sociale dhe Barazisë Gjinore
2. Ministria e Shëndetësisë
Drejtoria e Shëndetit Publik
Sektori i Parandalimit dhe Diagnostikimit te Hershem
3. Drejtoria e Policisë së Shtetit
 Drejtoria e Përgjithshme për Sigurinë Publike 
 Sektori për të Miturit dhe Dhunën në Familje 
 
4. Qendra Kombëtare Pritëse për Viktimat e Dhunës në Familje
5.Qendra Kombëtare Pritëse për Viktimat e Trafikimit në Tiranë
6. Komiteti Shqiptar i Helsinkit
7. Shoqata „Ndihmoni Jetën“
8. MEDPAK
9. Shërbimi i Ndihmës Ligjore Tiranë 
10. Qendra për Nisma Ligjore Qytetare
11. Strehëza për Gratë dhe Vajzat e Dhunuara 
12. Programi Ligjor, FSHDPAK

Elbasan

1. Bashkia, Elbasan
Drejtoria e Kujdesit Social
Koordinatori për Dhunën
2. Drejtoria Rajonale e Shëndetit Publik
3. Prokuroria e rrethit Gjyqësor, Elbasan
4. Gjykata e Rrethit Gjyqësor, Elbasan
5. Drejtoria e Policisë së Qarkut, Elbasan
6. Forumi i Gruas Elbasan
7. Tjeter Vizion
8. Shoqata e të verbërve, Dega Elbasan 
9. Shoqata e paraplegjikëve, Dega Elbasan
10. Zyra Përmbarimore në Gjykatën e Rrethit, Elbasan
11. Drejtoria Rajonale Arsimore
12. Drejtoria Rajonale e Shërbimit Kombëtar të Punësimit, Elbasan
13. Qendra “Balashe”

Kukës
1. Bashkia
Drejtoria e Shërbimeve Sociale
Koordinatori për Dhunën
2. Drejtoria Rajonale e Shëndetit Publik
3. Drejtoria Rajonale e Shërbimit Social Shtetëror
4. Gjykata e Rrethit Gjyqësor, Kukës
5. Drejtoria e Policisë së Qarkut Kukës
6. Zyra Përmbarimore në Gjykatën e Rrethit Kukës
7. Linja e këshillimit për gra dhe vajza
8. AlbAid

9. Prefektura Kukës
10. Prokuroria Kukës
11. Observatori i Fëmijëve
12. Avokati i Popullit
13. RSL (Shoqatë Rinore)

Dibër
Gjykata e Rrethit Gjyqësor Dibër
Prokuroria Dibër
Bashkia e Peshkopisë
Prefektura Dibër
Drejtoria e Policisë së Qarkut Dibër
Drejtoria Rajonale e Shërbimit Social Shtetëror  Dibër
Drejtoria e Shëndetit Publik Dibër
Organizata “World Vision”, Peshkopi
Qendra Agritra
Shoqata e të verbërve, Peshkopi
Shoqata e Invalidëve të Punës Peshkopi

Shkodër
Gjykata e Rrethit Gjyqësor  Shkodër
Zyra e Shërbimit Social pranë Bashkisë Shkodër  
Drejtoria e Policisë së Qarkut Shkodër
Drejtoria Rajonale e Shërbimit Social Shtetëror  Shkodër
Drejtoria e Shëndetit Publik  Shkodër
Drejtoria Rajonale e Shërbimit Kombëtar të Punësimit Shkodër
Shoqata “The Door”, Shkodër
Strehëza për gratë e dhunuara Shkodër
Shoqata”Mary Ward Loreto”
Shoqata “ Gruaja tek Gruaja”, Shkodër
Qendra Rinore “Trokitje”, Shkodër
Qendra e Këshillimeve dhe Shërbimeve Psikologjike, Shkodër 

Korçë
Gjykata e Rrethit Gjyqësor  Korçë
Prokuroria Korçë
Drejtoria e Policisë së Qarkut Korçë
Drejtoria Rajonale e Shërbimit Social Shtetëror Korçë
Drejtoria e Shëndetit Publik Korçë
Drejtoria Rajonale e Shërbimit Kombëtar të Punësimit Korçë
Bashkia Korçë
Qendra Komunitare e Shëndetit Mendor
Qendra Ditore për Personat me Aftësi të Kufizuara Korçë
Qendra Rezidenciale e Zhvillimit për Personat me Aftësi të 
Kufizuara Korçë
Shoqata e “Përfitimit Fizik”, Korçë
Shoqata “Gruaja në Zhvillim”, Korçë
Organizata “World Vision”, Korçë
Shoqata e Invalidëve të Punës, Korçë
Shoqata e të Verbërve, Korçë

SHTOJCA

Shtojca I. Institucionet të cilat kontribuan

